
ÚTDRÁTTUR 

 

Markmið þessarar rannsóknar var að kanna með eigindlegri viðtalsaðferð hvaða möguleika 

íslenska barnaefnið Ávaxtakarfan hefur á danska markaðnum. Markmið rannsóknarinnar er 

tvíþætt. Í fyrsta lagi að rannsaka hvort markaður sé til staðar fyrir barnaefni er snýr að einelti 

þar í landi, og sjónum beint að barnastofnunum sem dreifa út aðföngum til varnar einelti 

annars vegar og dönskum sjónvarpsstöðvum hinsvegar. Í öðru lagi að komast að því hvað 

hefur áhrif á kaupákvörðun lykilaðila sjónvarpsstöðva og barnastofnanna þegar kemur að 

kaupum á nýju barnaefni er snýr að einelti. 

 

Helstu niðurstöður: Í ljós kom að mikil eftirspurn er til staðar eftir eineltistengdu efni frá bæði 

leik- og grunnskólum í Danmörku. Í dag finnst ekkert barnaefni á danska markaðnum sem 

líkist Ávaxtakörfunni og þykir hún afar frumleg og vel útfærð hugmynd sem vert þykir að 

skoða betur, aðallega af sjónvarpsstöðvunum Danmarks Radio (DR) og TV 2. Niðurstöður 

veita betri skilning á því hvað það er sem hefur áhrif á kaupákvörðun innkaupastjóra 

barnastofnanna annars vegar og sjónvarpsstöðva hinsvegar, sem geta nýst aðilum sem ætla 

með íslenska sjónvarpsframleiðslu til Danmerkur. 

 

Lykilorð: Alþjóðaviðskipti, markaðssetning, danskt fjölmiðlaumhverfi, barnaefni, einelti. 

ABSTRACT 

 

The aim of this study was to examine, with qualitative interviews, which potential the 

Icelandic children´s TV show Ávaxtakarfan has in Denmark. The study´s objective is twofold. 

First, to investigate whether a market exists for children´s TV that relates to bullying in 

Denmark. Here, focus is set on Danish children´s institutions that distribute resources for 

prevention of bullying on the one hand, and on Danish television networks on the other. 

Second, to find out what influences the purchase decision of key buyers of television and 

children´s organisations, when it comes to purchasing a new children´s TV programs relating 

to bullying.  

 

Main results: The results showed that there is a strong demand for bullying-related materials, 

both from preschools and elementary schools, in Denmark. A resembling children´s TV show 

to the Ávaxtakarfan does not exist in Denmark, and it is considered as an original and well 

produced idea which is worth looking better into, especially by Danmarks Radio and TV 2. 

The results provide a better understanding of what affects the buying decision of purchasing 

directors, which can help those who intend to export an Icelandic television production to 

Denmark. 

 

Keywords: International trade, marketing, Danish media environment, children´s television, 

bullying.  

1. INNGANGUR 

 

 

1.1.  LÝSING Á VIÐFANGSEFNI 

 

Leikritið Ávaxtakarfan eftir Kristlaugu Maríu Sigurðardóttur var frumflutt í Íslensku óperunni 

árið 1998 og svo aftur í Austurbæ árið 2005. Leikritið náði töluverðum vinsældum en það 

fjallar um margbreytileika samfélagsins, þ.á.m. um mannleg samskipti, fjölmenningu og 

einelti. Ávaxtakarfan er uppfull af fræðslugildi varðandi samskipti, umgengni og framkomu 

hvert við annað og kappkostað er að koma boðskapnum á framfæri á skemmtilegan, litríkan 

og jákvæðan hátt. Í kjölfar leikritsins var bókin um Ávaxtakörfuna gefin út árið 2002 og 

samhliða henni kom á markað mynddiskur (DVD) af leikritinu. Mynddiskur þessi hefur m.a. 

verið mikið notaður í skólum og leikskólum landsins, en menntastofnanir víða um land hafa 

notað Ávaxtakörfuna töluvert við lífsleiknikennslu og ef upp koma vandamál tengd einelti og 

samskiptum. Vegna áframhaldandi eftirspurnar eftir Ávaxtakörfunni síðustu ár hefur 

verkefnið þróast áfram sem 24 þátta sjónvarpsþáttaröð og loks bíómynd sem frumsýnd var 

sumarið 2012. Kjarni og megin viðfangsefni Ávaxtakörfunnar eru “SAMSKIPTI” og eru 

sjónvarpshandritin unnin út frá því að verið er að fást við samskipti ýmiskonar, góð og slæm, 

og viðbrögð við þeim. Hugmyndafræði Ávaxtakörfunnar hefur sannað sig og staðist tímans 

tönn og sumir halda því jafnvel fram að boðskapurinn eigi jafnvel betur við í dag en hann 

gerði fyrir 15 árum þegar verkið var fyrst frumsýnt (Kristlaug María Sigurðardóttir munnleg 

heimild, 11.janúar 2013).  

.  

Að sögn Kristlaugar Maríu stendur fyrirtæki hennar, Galdrakassinn, á tímamótum þar sem 

ákveða þarf hvert skuli halda og að spennandi væri að skoða möguleika þáttanna um 

Ávaxtakörfuna utan landsteinanna, þá helst í Danmörku. Helstu upplýsingar sem 

Galdrakassinn hefur þörf fyrir er hvernig þróunin er á innkaupum á barnaefni hjá dönskum 

sjónvarpsstöðvum, hvort markaður sé fyrir hugmynd af þessu tagi í Danmörku yfirhöfuð og 

hvort sambærilegt efni er þar að finna.  

 

Viðfangsefni þessarar ritgerðar er að þarfagreina danska markaðinn fyrir sjónvarpsþætti 

Ávaxtakörfunnar, þ.e.a.s. rannsaka hvort markaður sé til staðar fyrir barnaefni sem snýr að 

einelti og ámóta samfélagsmeinum þar í landi og hvernig helst væri hægt að koma þáttunum á 



Lokaverkefni til MS prófs 2013 

 

10 Rakel Guðmundsdóttir 
 

framfæri gagnvart markhópnum. Viðfangsefnið snýst jafnframt um að öðlast skilning á 

þörfinni fyrir slíkt efni og hvað það er sem hefur áhrif á ákvörðunartöku dreifingaraðila um 

kaup á sjónvarpsefni sem vinnur gegn einelti.  

 

 

1.2.  RANNSÓKNARSPURNINGAR OG RANNSÓKNARMARKMIÐ 

 

Markmið þessarar ritgerðar er að rannsaka hver, og í raun hvort, það sé þörf fyrir barnaefni í 

Danmörku sem snýr að því að takast á við samskiptavandamál og fyrirbyggja einelti. 

Rannsakað verður hvaða kröfur dreifingaraðilar, eins og hinar dönsku ríkissjónvarpsstöðvar 

og fagaðilar gera til slíks barnaefnis og hvort markaðurinn hafi nú þegar leikið barnaefni 

tiltækt sem fjallar um einelti.  

 

Kannað verður hvaða efnivið danskir leik- og grunnskólar hafa yfir að ráða þegar kemur að 

barnaefni er snýr að einelti og lögð verður áhersla á að afla skilnings frá fagaðilum í 

Danmörku sem sjá um innkaup og dreifingu á slíku efni; hvað það er sem hefur áhrif á þeirra 

ákvörðun um að kaupa slíkt efni. Þessir fagaðilar eru annars vegar á vegum dönsku 

ríkissjónvarpsstöðvanna, og hins vegar frá félögunum Dansk Center for Undervisningsmiljø 

og Red barnet. DCUM og Red Barnet hafa það sameiginlegt að veita m.a. skólum, kennurum, 

foreldrum og börnum fræðslu um hvernig megi fyrirbyggja og uppræta einelti þar í landi og 

gætu þ.a.l. varpað ljósi á hvort Ávaxtakarfan uppfylli þær kröfur sem gerðar eru til slíks efnis.  

 

Til þess að nálgast þá niðurstöðu verður kappkostað við að svara þessari spurningu:  

 

Hvað hefur áhrif á ákvörðun innkaupastjóra sjónvarpsstöðva og barnastofnanna 

í Danmörku þegar kemur að kaupum á nýju barnaefni? Er markaður fyrir 

barnaefni þar í landi sem snýr að einelti? 

  

Markmiðið með ritgerðinni er að veita Kristlaugu Maríu Sigurðardóttur, höfundi og eiganda 

einkaleyfis á nafninu Ávaxtakarfan, hagnýtar upplýsingar sem nýtist henni við þá 

ákvörðunartöku um hvort fari eigi í útrás með þættina um Ávaxtakörfuna til Danmerkur eða 

ekki.  

1.3.  KYNNING Á AÐFERÐAFRÆÐI RANNSÓKNAR 

 

Í þessari rannsókn var stuðst við eigindlegar aðferðir til þess að fá fram sem nákvæmastar 

upplýsingar um hver þörfin er fyrir barnaefni gegn einelti í Danmörku og hvar möguleikar 

Ávaxtakörfunnar liggja þar í landi. Rætt var við 9 viðmælendur, annarsvegar frá dönskum 

ríkissjónvarpsstöðvum og Nordvision samstarfinu, og hinsvegar við fagaðila frá dönskum 

barnastofnunum sem berjast gegn einelti. Að mati höfundar fólust verðmætustu 

upplýsingarnar í viðtölum við þá lykilaðila sem hafa með innkaup barnaefnis að gera, þar sem 

þeir geta að lokum gegnt því hlutverki að vera dreifileið Ávaxtakörfunnar á danska 

markaðinn. Til þess að nálgast þessa viðmælendur var stuðst við snjóboltaúrtak. Slík aðferð 

fól í sér að valin voru 4 fyrirtæki í Danmörku til þátttöku í rannsókninni, tvær stofnanir og 

tvær ríkissjónvarpsstöðvar. Viðmælendur voru að viðtölum loknum beðnir um að benda á 

aðra aðila sem uppfylla sömu skilyrði, og svo koll af kolli þar til mettun gagna var náð. 

 

 

1.4.  FRÆÐILEG NÁLGUN, HELSTU KENNINGAR  

 

Rannsókn þessi byggir á helstu kenningum um alþjóðavæðingu, alþjóðlega markaðssetningu 

og rannsóknum á einelti. Stuðst var við bækur, fræðigreinar og veraldarvefinn til þess að afla 

þekkingar á danska fjölmiðlamarkaðnum, með það að markmiði að veita þeim hagnýtar 

upplýsingar, sem hug hafa á því að fara með íslenska sjónvarpsframleiðslu, þ.e.a.s. íslenskt 

barnaefni, til Danmerkur.  

 

 

1.5.  UPPBYGGING RITGERÐAR 

 

Ritgerð þessi skiptist í fimm kafla auk heimildaskrár og viðauka. Fyrsti kafli er inngangur 

ritgerðarinnar sem skiptist í fimm undirkafla. Í kafla 1.1. er lýsing á viðfangsefni og tilgangur 

rannsóknarinnar ræddur. Í kafla 1.2. eru rannsóknarspurningar og rannsóknarmarkmið sett 

fram. Í kafla 1.3. er kynning á aðferðafræði rannsóknarinnar. Í kafla 1.4. eru kynntar helstu 

kenningar sem stuðst var við vinnslu ritgerðarinnar og að lokum í kafla 1.5. er farið yfir 

uppbyggingu hennar. 

Í öðrum kafla ritgerðarinnar er farið yfir fræðilegan bakgrunn hennar sem skiptist í þrjá hluta; 

fyrsti hlutinn fer yfir helstu hugtök og kenningar alþjóðavæðingar og alþjóðlegrar 

markaðssetningar, annar hluti fjallar um fyrri rannsóknir á einelti og loks í þriðja hluta er farið 

yfir fyrri rannsóknir á sjónvarpsáhorfi og venjum neytenda. Þriðji kafli fjallar um 

aðferðafræði rannsóknarinnar, þátttakendur hennar, hönnun á rannsókn, lýst er 

rannsóknaraðferðum og farið er yfir aðgengi og greiningu gagna. Að lokum er farið yfir 

réttmæti og áreiðanleika rannsóknarinnar ásamt stöðu rannsakanda og siðferðileg álitamál. 

Fjórði kaflinn fjallar ítarlega um niðurstöður rannsóknarinnar. Þar er kaflanum skipt niður í 

tvo meginkafla; sá fyrri fjallar um niðurstöður er fengust frá barnastofnuninni Red Barnet og 

DCUM, og sá síðari fjallar um niðurstöður frá sjónvarpsstöðvunum Danmarks Radio og TV 

2. Fimmti kafli fjallar um umræður og ályktanir þar sem niðurstöður eru skoðaðar út frá þeim 

kenningum og fyrri rannsóknum sem rannsakandi hefur vitnað í. Hugmyndir að frekari 

rannsóknum eru einnig skoðaðar og ræddar.  

2. FRÆÐILEGUR BAKGRUNNUR 

 

 

2.1.  ALÞJÓÐAVÆÐING OG ALÞJÓÐLEG MARKAÐSSETNING 

 

Í þessum kafla verður farið yfir skilgreiningar á hugtakinu alþjóðavæðingu þar sem barnefni 

er dreift víða um heim og hér er verið að kanna þann möguleika á að fara með íslenska 

framleiðslu til Danmerkur.  

 

2.1.1. KENNINGAR ALÞJÓÐAVÆÐINGAR 
 

Skilgreiningin á hugtakinu alþjóðavæðing er sú að þetta er ferli eða breytingar sem ekki eru 

bundnar við ákveðið svæði heldur teygir hún sig um allan heim. Hnattvæðing verður til með 

flæði fjármagns, fólks, upplýsinga, hugmynda og visku yfir landamæri og þannig virkar 

heimurinn minni og tengsl fólks hefur þ.a.l. eflst. Það er talað um fjóra þætti sem drífa 

hnattvæðinguna áfram, en það er vinnuaflið, orkan, lönd og fjármagn. Vinnuafl er misdýrt 

milli landa og orka er á lægra verði á sumum stöðum en öðrum. Það sem knýr 

alþjóðavæðinguna áfram er mettun á heimamarkaði og fyrirtæki fylgja gjarnan 

samkeppnisaðilum sínum yfir landsteinana (Hill, 2010). Alþjóðavæðingin endurspeglar þá 

þróun fyrirtækja að selja og dreifa vörum og þjónustu í mörgum löndum um allan heim. Þessi 

þróun er tengd við aðgerðir stjórnvalda sem hafa á síðustu árum dregið úr viðskipta – og 

fjárfestingahindrunum, sem hafa leitt til þess að fyrirtæki flytja starfsemi sína út fyrir 

landsteinana til þess að framleiða vörur sínar á sem hagkvæmastan hátt, sem skilar sér í lægra 

vöruverði til þegna heimalandsins (Hollensen, 2007).  

 

 

Mynd 1. Alþjóðavæðing fyrirtækja. Heimild: Hollensen, 2007.  

Alþjóðavæðing hjá fyrirtækjum gerist yfirleitt í þrepum. Á fyrsta stiginu vinna þau einungis á 

heimamarkaði og eru ekki með alþjóðamarkaðinn í áætlum sínum. Á öðru stigi verður til 

hugmynd um útflutning, en þessi tvö stig hafa það sameiginlegt að þau hanna vöruna út frá 

heimamarkaði og hafa ekki þarfir erlendu markaðanna að leiðarljósi. Þegar útflutningurinn 

ágerist, viðtökur erlendis eru góðar og hagnaðarvon verður meiri þá tekur við alþjóðlegt 

hugarfar (e. international) og fyrirtækin fara að hugsa um þarfir erlendu markaðanna og 

aðlaga vörur sínar og þjónustu að þeim. Á þessu stigi eru fyrirtækin oft komin með starfsemi 

víða um heim og setja því upp svæðisstöðvar til þess að skipuleggja sig betur, ná meiri 

hagkvæmni og draga úr kostnaði. Að lokum verður um eitt markaðssvæði að ræða, þar sem 

varan er markaðssett eins allsstaðar og stuðst er við sama dreifikerfið (Hollensen, 2007).  

 

Hið alþjóðlega umhverfi barnaefnis er afar fjölbreytt og síbreytilegt sem mótast af innlendum 

ríkisstöðvum, áskriftarstöðvum og fjölþjóðlegum stöðvum líkt og Nickelodeon, Disney 

Channel og Cartoon Network. Fjölþjóðlegar stöðvar eru taldar vera þungamiðja alþjóðlegrar 

mótunar á atvinnugreinum sem eru á sviði fjölmiðla. Velgengni stöðvarinnar Nickelodeon á 

heimsvísu er talið liggja í getu rásarinnar til þess að aðlaga innihald hennar að staðbundnum 

áhorfendum og höfða þannig til barna á hverjum stað fyrir sig (Lustyik, 2010). Einn afgerandi 

þáttur að árangursríkri og sjálfbærri stækkun sjónvarpsstöðva á heimsvísu liggur oft í getu 

stofnunarinnar að aðlagast svæðisbundnum áhorfendum. Svæðisstefna fjölþjóðlegra 

sjónvarpsstöðva er því afar mikilvæg, bæði vegna ýmissa fjárhags- og pólitískra ástæðna, en 

einnig til þess að laða að stærri áhorfendahópa (Lustyik, 2010).  

 

Afar margar stöðvar hafa þá stefnu að talsetja allt barnaefni á viðkomandi tungumáli í hverju 

landi fyrir sig eða setja inn undirtexta. Talsetning felur í sér að öll munnleg tjáning á 

upprunalegu hljóðrásinni er skipt út með tali á tungumáli viðkomandi markaðar. Við 

framkvæmd á þessu er lögð sérstök áhersla á samstillingu hreyfingu vara og tals til þess að 

skapa þá skynvillu fyrir áhorfendur að orðin sem karakterinn segir séu í raun hans eigin. 

Rannsóknir sýna að þegar kemur að talsetningu hafa verið við lýði afar sterkar skoðanir 

gagnvart þessari aðgerð og þá sérstaklega að þeim meintu göllum sem henni fylgja. Jafnframt 

hafa skoðanir á talsetningu verið þær, að um sé að ræða vanvirðandi aðgerð sem truflar 

upplifun á sjálfu sjónvarpsefninu, sérstaklega í þeim löndum þar sem áhorfendur eru vanir 

undirtextum. Í Frakklandi, Þýskalandi og á Ítalíu er nær allt sjónvarpsefni talsett, en í 

Skandinavíu er meirihluti þess sýndur á upprunalegu tungumáli með undirtextum (Kilborn, 

1993). Hinsvegar má nefna að þær barnarásir sem einblína á teiknimyndir hafa staðist það, á 

árangursríkan hátt, að þurfa að aðlaga sitt efni að hverjum markaði fyrir sig. Helsta ástæða 

þess er að teiknimyndir eru byggðar á stílfærðum fígúrum sem börn upplifa á sama hátt víðast 

hvar í heiminum og auðvelt þykir að talsetja þær (Lustyik, 2010).   

 

2.1.2. UPPSALA LÍKANIÐ  
 

Uppsala líkan Jan Johanson og Jan-Erik Vahlne frá árinu 1977 lýsir því enn fremur hvernig 

fyrirtæki alþjóðavæðast. Kenningin er sú að fyrirtæki gerast alþjóðleg í litlum skrefum vegna 

óvissuþátta. Árangur byggir á reynslu, þ.e.a.s. fyrirtæki læra af reynslunni og ákveðin þróun á 

sér stað. Líkanið byggir á tveimur kenningum, eða Stage Model og Internationalization 

Process Model. Báðar kenningarnar útskýra sama hlutinn um hvernig fyrirtæki alþjóðavæðast 

en eru ólíkar að því leiti að í Stage Model er sálræn fjarlægð mikilvægasta breytan, en 

Internationalization Process Model leggur áherslu á mikilvægi skuldbindingar og þekkingar. 

Internationalization Process Model sýnir alþjóðavæðingu fyrirtækja sem hægfara ferli þar sem 

fyrirtækið eykur alþjóðlega skuldbindingu sína. Samkvæmt kenningunni er skortur á 

þekkingu stór hindrun á þróun alþjóðlegra aðgerða (Hollensen, 2007). 

 

 

 

 

 

 

 

Mynd 2. The Stage Model. Heimild: Hollensen, 2007. 

 

Stage Model inni heldur fjögur stig (sjá mynd 2). Fyrirtæki byrja rekstur á heimamarkaði og 

fara þaðan í útflutning á erlendan markað. Með reglulegum útflutningi gerir fyrirtækið 

samninga við aðila á erlenda markaðnum sem býr til boðleið til og frá heimalandinu. Á þessu 

stigi er komin ákveðin skuldbinding gagnvart þessum markaði og fyrirtækin teljast nú 

alþjóðleg. Á einhverjum árum færist fyrirtækið á þriðja stig líkansins, þ.e.a.s. að búa til 

dótturfyrirtæki á fjarlæga markaðnum, og þegar fyrirtækið er komið með rekstur starfsstöðva í 

öllum heimshlutum er það orðið hnattrænt (e. global). Það að starfa á óþekktum mörkuðum 

sem hafa mikla sálræna fjarlægð kallar á áskorun á allskyns sviðum eins og t.d. varðandi 

tungumálaörðugleika, ólík lög og reglur ólíka menningu og þvíumlíkt. Því líkari sem 

markaðurinn er heimamarkaði þeim mun fýsilegri er hann til að stunda þar viðskipti á, en lítil 

sálræn fjarlægð þýðir gjarnan meiri áhugi á markaðnum (Hollensen, 2007). Með því að leggja 

áherslu á sálræna fjarlægð (e. psychic distance) ættu fyrirtæki að færa sig nær 

nágrannalöndunum sem hafa svipaða menningu og heimalandið. Því minni sem hin sálræna 

fjarlægð er því meiri hvatning er fyrir fyrirtæki að fara inn á viðkomandi markað. Með því að 

fara þessa leið getur fyrirtækið öðlast meiri reynslu, byggt upp hæfni og dregið úr áhættu 

(Crick, 2009). 

 

2.1.3.  TENGSLANET – THE NETWORK MODEL  

 

Viðskiptatengsl milli fyrirtækja (e. Market Model) snýst um gagnkvæma starfsemi þeirra á 

milli. Þar eru engin sérstök tengsl til staðar á milli viðskiptamannanna sjálfra og þættir eins og 

verð á vörum og þjónustu eru látin ráðast af markaðnum. Tengslanets líkanið (e. Network 

Model) er frábrugðið almennum viðskiptatengslum að því leyti að viðskiptaaðilarnir sjálfir 

eru tengdir samböndum sín á milli. Þeir miðla sínum þörfum, þekkingu og getu í gegnum þau 

samskipti sem eiga sér stað þeirra á milli, og tengsl við viðskiptaaðila á innlendum markaði 

getur verkað sem brú til tengslanets þeirra á erlendum mörkuðum (Hollensen, 2007). 

 

Dæmi um slíkt tengslanet er Nordvision samstarfið. Nordvision er sjónvarps – og 

fjölmiðlasamstarf milli fimm norrænna ríkissjónvarpsstöðva sem almenningur í viðkomandi 

löndum greiðir afnotagjöld af. Í samstarfinu eru sjónvarpsstöðvarnar Danmarks Radio (DR), 

Norsk Rikskringkasting (NRK), Sveriges Television (SVT), Yleisradio (YLE) og 

Ríkisútvarpið (RÚV). Kjarni samstarfsins snýst um samframleiðslu á sjónvarpsefni, skiptum á 

sjónvarpsefni stöðvanna á milli ásamt stefnumótandi samstarfi meðal sérfræðinga. Aðilar 

Nordvision skiptast á því sjónvarpsefni sem þeir eiga réttinn á, eða þar sem réttindin kosta 

ekki meira en u.þ.b. 12.000 skandinavískar krónur. Á meðal þeirra sjónvarpsefna sem 

stöðvarnar deila sín á milli eru m.a. barnaefni, kvikmyndir og fræðsluefni (Nordvision, 2013).  

2.1.4. SAMKEPPNISHÆFNI  
 

Í þessum undirkafla verður farið yfir þau atriði sem fyrirtæki þurfa að hafa í huga til þess að 

vera samkeppnishæf á markaði. Þessi atriði eiga ekki síst við um fyrirtæki er starfa á 

fjölmiðlamarkaði, en hinn alþjóðlegi sjónvarpsmarkaður fyrir börn og unglinga hefur orðið æ 

fjölmennari og samkeppnishæfari á síðustu árum. Barnasjónvarpsstöðvar, sem hafa afar vel 

skilgreindan markhóp, eru á meðal þeirra atvinnugreina sem fara hvað mest vaxandi og skila 

mestum arði á sviði alþjóðlegrar skemmtunar (Lustyik, 2010).  

 

Þegar fyrirtæki hafa samkeppnisforskot á markaði þá er það vegna einhverra yfirburða sem 

þau hafa aflað sér. Slíkra yfirburða er hægt að öðlast með því að bjóða annað hvort sama 

vöruvirði og keppinautarnir en á lægra verði, eða að geta krafist hærra verðs með því að veita 

meiri verðmæti í vörunni í gegnum aðgreiningu (Business Dictionary, 2013). Áður en 

fyrirtæki fara á markað með vörur sínar eða þjónustu er nauðsynlegt að meta og gera sér grein 

fyrir samkeppnislegri stöðu þeirra. Sé horft til markaðsfræðinnar er fyrirtækjum ráðlagt að 

byrja á að skilgreina þann markhóp sem herja skal á og þær þarfir sem viðskiptavinir 

fyrirtækisins hafa. Til þess að skilgreina markhópinn þurfa fyrirtæki fyrst að skoða þá 

markaðshluta sem eru á markaðnum (e. segments) sem samanstendur af hópum af 

einstaklingum með sameiginleg einkenni; neytendur (e. B2C) annars vegar og fyrirtæki (e. 

B2B) hinsvegar. Til þess að meta á hvorn hópinn skal herja þá verða fyrirtæki að geta tengt 

saman vörur og þjónustu sína til þeirra og þau verða að geta þjónað þeim með hagnaði 

(Haberberg og Rieple, 2008).  

 

Þegar kemur að samkeppnishæfni fyrirtækja geta þau valið um að vera annaðhvort best á 

markaði (e. Competing to be the best), ódýrastir eða að aðskilja sig frá öðrum og vera sérstök 

(e. Competing to be unique). Síðasta aðferðin hefur sannað sig að vera arðbærri þar sem 

fyrirtæki sem fara þessa leið leita á önnur mið en samkeppnisaðilar sínir og gengur þ.a.l. 

betur. Samkeppnisforskot veltur í raun á því að fyrirtæki bjóði upp á eitthvað einstakt sem 

keppinautar sínir bjóða ekki upp á (Porter, 2008). Lykillinn að samkeppnisforskoti er einnig 

að skilja viðskiptavininn, þ.e.a.s. vita hverjar hans þarfir, óskir og væntingar eru og finna þ.a.l. 

út hvernig hægt sé að skapa vöru sem hefur einhvern virðisauka fyrir hann. Viðskiptavinurinn 

vill fá virði fyrir það fjármagn sem hann leggur fram og sækist því ekki alltaf eftir ódýrustu 

vörunni, heldur þeirri sem skiptir hann mestu máli (Lynch, 2012).  

Þetta á einnig við um sjónvarpsiðnaðinn en ánægja viðskiptavina, og þar á meðal áhorfenda, 

hefur lengi vel verið viðurkennd sem kjarni og markmið allra fyrirtækja (Lu og Lo, 2007). Þar 

er á ferð afar krefjandi heimur þar sem gríðarlegar upphæðir eru fjárfestar árlega í 

sjónvarpsþáttum, auglýsingum og tækjabúnaði. Innan þessa iðnaðar er til staðar sérstakur 

markaður þar sem sjónvarpsstöðvar kaupa sjónvarpsefni af framleiðendum í þeirri von um að 

það nái til markhóps stöðvarinnar eins vel og hægt er. Rannsóknir á ánægju áhorfenda sýna að 

efnistök og innihald sjónvarpsþátta hefur áhrif hvað ánægju varðar og því er mikilvægt að 

sjónvarpsstöðvar rannsaki áhorfsvenjur markhópsins og nýti þær upplýsingar sem fást til að 

auka áhrif sjónvarpsútsendinga sinna (Lu og Lo, 2007). Samkeppnisforskot sjónvarpsstöðva 

getur legið í ánægju áhorfenda þar sem fyrirtæki njóta yfirleitt margs góðs af ánægju 

viðskiptavina sinna, s.s. aukinnar hollustu þeirra, eflingu á orðspori fyrirtækisins (Lu og Lo, 

2007), og minnkar áhuga þeirra á því efni sem samkeppnisaðilar bjóða (Manero, Garcia-

Uceda og Serrano, 2013).  

 

2.1.5. AÐGREINING Á MARKAÐI 
 

Til eru margar leiðir sem fyrirtæki geta farið til þess að aðgreina sig á markaði, en mikilvægt 

er að taka fyrst ákvörðun um það í hvaða átt fyrirtækið ætlar að fara. Sé um nýjan markað að 

ræða þurfa fyrirtæki að spyrja sig hvort æskilegt sé að finna nýja tegund af viðskiptavinum 

eða hvort breyta eigi áherslum varðandi það sem boðið er upp á. Ákjósanlegast er að fara með 

vöru inn á markað sem fyrirtækin þekkja, þ.e.a.s. þar sem góð þekking er á markhópnum og 

markaðssetja vöru sem þau þekkja vel (Haberberg og Rieple, 2008). En fyrirtæki þurfa að 

gera sér grein fyrir að þótt aðgreining sé yfirleitt af hinu góða og dragi fyrst og fremst úr 

samkeppni, þá þarf að huga að samræmingu þegar farið er inn á nýjan markað, þ.e.a.s. 

fyrirtækið þarf að vera með svipaða vöru og aðrir eru með á markaðnum því það sýnir fram á 

ákveðið lögmæti. Þegar neytendum er boðin ný afurð sem hefur þegar verið seld þá gerir það 

að verkum að fyrirtækið þarf ekki eins mikið að byggja upp traust á vörunni/þjónustunni. 

Neytendur hafa þegar trú á henni en nú býðst þeim annar valkostur. Það er ekki ráðlegt að 

aðgreina sig of mikið því þá gæti reynst erfitt að fá neytendur til þess að prófa vöruna, en ef 

fyrirtækið sýnir samræmi þá fer það á aðra leið (Gunnar Óskarsson, 2009). Eitt það 

hættulegasta sem fyrirtæki geta gert er að þróa nýja vöru og fara með hana á nýjan markað 

sem þau þekkja ekki, en það er afar algengt að slíkt misheppnist (Haberberg og Rieple, 2008).  

Til þess að fyrirtæki geti náð langtímaárangri á nýjum erlendum markaði er mikilvægt að það 

hafi skýra stefnu um það sem það er að gera. Það er óráðlegt að fara inn á erlenda markaði 

með skyndiáhlaupi sem varir stutt, heldur þurfa fyrirtæki að hafa áætlun um hvernig þau ætli 

að ná árangri og yfirburðum til lengri tíma. Þegar um alþjóðamarkaðssetningu er að ræða, 

þ.e.a.s. fyrirtæki fara á erlendan markað með nýja vöru, þá er sú áætlun sérstaklega mikilvæg 

þar sem erlendir markaðir eru oft afar stórir með mörgum keppinautum. Ef fyrirtækið skortir 

leið til að ná varanlegu samkeppnisforskoti þá er lítið unnið og það getur misst 

samkeppnisstöðu sína. Ástæðan fyrir því að fyrirtæki ná árangri í samkeppni er að í fyrsta lagi 

hafa þau skýr markmið og verklagsreglur, þ.e. þau vita hvert þau ætla. Í öðru lagi þá greina 

fyrirtæki sína styrkleika og veikleika í samhengi við þann markað og þá afurð sem þau hafa á 

þeim markaði og reyna að nýta styrk- og veikleikana þannig að þeir samræmist markmiðum 

fyrirtækisins, sem að lokum skilar því haldbærum yfirburðum (Gunnar Óskarsson, 2009).  

 

Sjónvarpsstöðvar hafa margar hverjar gripið til ýmissa ráða til þess að aðgreina sig á markaði. 

Rannsóknir hafa sýnt að stjórnendur sjónvarpsstöðva horfa á vörumerkjun stöðva (e. 

branding) sem afar mikilvægar aðgerðir. Á síðustu áratugum hefur umhverfi 

fjölmiðlamarkaðarins gjörbreyst með gífurlegri fjölgun nýrra miðla ásamt linnulausri 

sundrungu meðal áhorfenda. Aukin samkeppni hefur gefið vörumerkjastjórnun (e. brand 

management) aukið vægi á meðal fjölmiðlafyrirtækja þar sem þau kappkosta að búa til skýra 

og auðþekkjanlega ímynd á hinum flókna markaði sem er fullur af óendanlegu efni sem m.a. 

sjónvarpsstöðvar, kapalstöðvar og veraldarvefurinn býður upp á (Chan-Olmsted og Kim, 

2001). Vörumerkjun fjölmiðlafyrirtækja getur hjálpað áhorfendum við að komast í gegnum þá 

ringulreið sem ríkir á markaðnum, en þá er fyrirtækið orðið auðþekkt í huga þeirra sem sú 

stöð sem uppfyllir væntingar þeirra og kröfur (Chan-Olmsted og Kim, 2001).  

 

Fjölþjóðlega barnarásin Nickelodeon hefur sem dæmi merkt sig á markaði sem stað þar sem 

börn geta tekið eigin ákvarðanir í stað fullorðinna, þ.e.a.s. staður þar sem börn ráða og hafa 

rödd sem heyrist. Samhliða því að styrkja og efla huga barna, keppist stöðin einnig við að 

uppfylla þarfir foreldra þeirra með því að bjóða upp á dagskrá án ofbeldis, fjölbreytni hvað 

varðar þjóðerni og kynþætti og jöfnuð milli kynja á skjánum. Þannig hefur stöðinni tekist að 

skapa sérstöðu sína innan barnaefnis á alþjóðavísu (Lustyik, 2010).  

2.1.6. DREIFILEIÐIR 
 

Hugtakið dreifileiðir snýst í grunninn um þá starfsemi að koma vörum og þjónustu fyrirtækja 

á markað og gera þær aðgengilegar viðskiptavinum (Dent, 2011). Í dag er afar sjaldgæft að 

framleiðendur selji beint til endanlegra neytenda heldur dreifa þess í stað vörum sínum í 

gegnum aðra aðila sem falla undir hugtakið „dreifileiðir“, sem samheiti yfir alla þá valkosti 

sem standa framleiðandanum til boða við dreifingu vöru sinnar (Kotler, 2003). Hvernig 

fyrirtæki ætla að ná til viðskiptavina sinna er einn stærsti og mikilvægasti þátturinn sem þau 

standa frammi fyrir og í mörgum tilfellum sá kostnaðarsamasti (Kotler, 2003). Val á 

dreifileiðum hefur áhrif á allar aðrar ákvarðanir sem fyrirtæki þurfa að taka í sambandi við 

markaðsfærslu vöru og þjónustu. Einnig felur val dreifileiða gjarnan í sér 

langtímaskuldbindingu sem gerir fyrirtækjum oft erfitt og kostnaðarsamt fyrir ef gera á 

breytingar á dreifiskipulagi (Kotler, 2003). Fyrirtækjum standa margar leiðir til boða þegar 

kemur að því að koma vörum sínum og þjónustu til neytenda en oftast fer eftir eðli þeirrar 

vöru eða þjónustu hvaða leið valin er. Hrávörum er t.d. ósjaldan dreift til ólíkra markhópa í 

gegnum margvíslegar dreifileiðir eins og heildsala, sölumenn, miðlara og smásala (Dent, 

2011).  

 

Miðlarar (e. Brokers) eru einstaklingar eða stofnanir sem starfa sem fulltrúar fyrir aðra aðila 

þegar kemur að samningum, innkaupum eða sölu (Hlynur Guðjónsson, 2009). Til eru ýmsar 

tegundir smásala en þeir eru í nánasta sambandi við neytandann. Smásöluverslanir geta verið 

afar ólíkar þar sem þær reyna gjarnan að uppfylla mismunandi þarfir viðskiptavina sinna, t.d. 

leggja sumar mest upp úr vöruúrvali á meðan aðrar leggja áherslu á lágt verð (Kotler, 2003).  

 

Heildsali er fyrirtæki sem kaupir og eignast vörur til þess að selja þær áfram til viðskiptavina 

sinna, sem eru þó ekki hinir endanlegu neytendur. Heildsalar hafa oft sambönd við aðila sem 

framleiðendur sækjast eftir og hafa oft á tíðum afar góða þekkingu á þörfum neytenda og 

smásala í landinu. Framleiðendur geta öðlast heildarþekkingu og sýn á markaðinn í gegnum 

heildsala og fá að öllu jöfnu réttar upplýsingar frá heildsölum, þar sem það er þeim í hag að 

framleiðandanum gangi vel (Hollensen, 2007). Einnig er ein aðal ástæða þess að 

framleiðendur vilja freka selja til heildsala en beint til smásala sú að heildsalar hafa aðstöðu til 

að leita uppi og selja mörgum smásölum með tiltölulega litlum kostnaði. Einnig þekkja 

heildsalar þarfir smásalanna og viðskiptavina þeirra og þ.a.l. bera smásalar meira traust til 

heildsala en framleiðenda (Kotler, 2003).  

Afar algengt er að fyrirtæki fái milliliði til þess að koma vörum sínum til endanlegra 

neytenda. Oft á tíðum er um að ræða vörur sem henta ekki fyrir beina markaðssetningu, en 

slík aðferð hefur vanalega í för með sér þá kröfu um að framleiðandi selji margs konar 

stuðningsvörur á sama stað og aðal varan er seld. Þá er hagkvæmast að fá einhvers konar 

millilið til að koma vörunni til endanlegra neytenda (Kotler, 2003).  

 

 

 

 

 

 

Mynd 3. Dreifileiðir. Heimild: Hollensen, 2007. 

 

Velji fyrirtæki ekki rétta dreifileið er afar líklegt að þau ná ekki til markhópa sinna (Dent, 

2011) en mikilvægt er að hafa í huga þann kostnað og álagningu sem leggst á hvern meðlim 

dreifikerfisins á hverju stigi fyrir sig. Ákvörðun um ákveðna dreifileið er áhættutengd að því 

leyti að ákvörðun um að fylgja einni leið getur fært ábyrgð frá framleiðanda til smásala eða 

öfugt (Hlynur Guðjónsson, 2009). Smásali tekur á sig ábyrgð og áhættu með því að taka 

trygga vöru af sínum snærum fyrir aðra og óþekkta sem selst kannski ekki eins vel (Ársæll 

Valfells, 2008).  

Einnig ber að hafa í huga að dreifileiðir byggja á mismunandi aðilum sem hver og einn hefur 

eigið kerfi til þess að hagnast á viðskiptunum, sem getur valdið togstreitu og 

hagsmunaárekstrum milli aðila (Hlynur Guðjónsson, 2009).  

 

Ákvörðun um dreifileiðir kallar á markmiðasetningu, þarfagreiningu, skilgreiningu 

valmöguleika og mat á þeim. Fyrsta skrefið er að fyrirtæki öðlist skilning á kauphegðun 

viðskiptavina sinna, þ.e.a.s. vita hvað, hvar, hvers vegna, hvenær og hvernig kaup eiga sér 

Framleiðandi     Neytandi 

Framleiðandi     Smásali Neytandi 

Framleiðandi  Heildsali   Smásali Neytandi 

Framleiðandi  Heildsali  Milliliður Smásali Neytandi 

stað þar sem val á dreifileiðum byggist á þörfum og óskum þeirra neytenda sem varan er 

ætlað að sinna (Kotler, 2003). Í öðru lagi, þegar framleiðendur hafa sett sér markmið varðandi 

dreifingu vara sinna, þarf að sannfæra réttan dreifingaraðila til þess að taka vörur fyrirtækisins 

til dreifingar. Til þess geta fyrirtæki stuðst við tvær aðferðir. Annars vegar þrýstiaðferð (e. 

Push) sem byggir á að framleiðendur ná sem bestu sambandi við heildsala og koma vörum 

sínum til þeirra í gegnum persónulega sölu. Heildsalarnir selja hana áfram til smásala sem að 

lokum selja hana til endanlegra neytenda, vörunni er þ.a.l. „þrýst“ til viðskiptavina í gegnum 

milliliði (Hollensen, 2007). Hinsvegar geta framleiðendur stuðst við togaðferð (e. Pull) sem 

snýr að því að búa til eftirspurn á markaði eftir viðkomandi vöru með auglýsingum og öðru 

kynningarstarfi. Við það myndast aukin eftirspurn sem verður til þess að neytendur biðja 

smásala um vöruna, sem fara þ.a.l. til heildsala og loks hafa heildsalarnir samband við 

framleiðanda vörunnar (Hollensen, 2007).   

 

2.1.7. MARKAÐSSETNING 
 

Markaðssetning vöru og þjónustu er skilgreind sem aðgerðir fyrirtækja til þess að búa til og 

miðla verðmætum til viðskiptavina sinna, og sem stjórnun viðskiptasambanda á þann hátt sem 

nýtist fyrirtækinu og hagsmunaaðilum þess sem best (Kotler, 2003). Í grunninn snýst 

markaðssetning fyrirtækja um að laða að, halda og fjölga arðbærum viðskiptavinum en til 

þess þurfa þau að framkvæma fjölda mismunandi markaðsaðgerða á borð við gerð 

markaðsáætlana, markhópagreiningu og markaðsrannsókna um framboð og eftirspurn á 

markaði (Capon og Hulbert, 2007). Til þess að fyrirtæki skilji þarfir og óskir neytenda betur 

er að öllu jöfnu byrjað á að framkvæma markaðsrannsókn þar sem upplýsingum um 

neysluvenjur þeirra er safnað saman á kerfisbundinn hátt. Út frá þeim upplýsingum sem nást 

má betur greina þarfir neytenda og eftirspurn eftir viðkomandi vöru á markaðnum, og taka 

þ.a.l. ákvarðanir um á hvaða markhóp skal herja. Það er afar mikilvægt að vita hvert framboð 

og eftirspurn er eftir vörunni, hver stærð markaðarins er og hvers má vænta af hagnaði. Séu 

þessir þættir ekki greindir gæti fyrirtækið séð fram á tap í rekstri t.d. vegna offramboðs eða of 

mikilli eftirspurn þar sem fyrirtækinu láðist að kanna stærð markaðarins (Kotler, 2003). Ef 

fyrirtækinu tekst að skapa hærra vöruvirði í huga neytenda en keppinauturinn þá mun það í 

langflestum tilfellum hagnast, lifa af á markaði, vaxa og á endanum skapa virði fyrir hluthafa 

og hagsmunaaðila (Capon og Hulbert, 2007).  

Oft á tíðum má glöggt greina hvernig sjónvarpsstöðvar og framleiðendur barnaefnis 

markaðssetja sig og vörur sínar til þess að höfða betur til mismunandi markhópa. Það getur 

verið afar erfitt að ná til markaðar barnaefnis, einkum vegna sundrungar í honum hvað varðar 

aldur og kyn. Þegar börn eldast hafna þau gjarnan fyrrum áhugamálum sínum, og þrátt fyrir 

aðeins nokkurra ára aldursbil þá er gífurlegur munur þeirra á milli sem hefur mikla þýðingu 

þegar kemur að markaðssetningu barnaefnis. Þá má nefna að meirihluti drengja eru títt 

ónæmir fyrir stelpulegum sjónvarpsþáttum, og þrátt fyrir að stúlkur séu líklegri til þess að 

deila ánægju drengja á strákalegu barnaefni þá er raunin önnur, séð frá markaðslegu 

sjónarmiði. Í efnahagslegu tilliti gerir þetta markaðinn afar óstöðugan, og því meira sem 

framleiðendur reyna að koma til móts við þann mun sem ríkir á milli barnanna á markaðnum, 

því minna arðbær verður hann (Buckingham og Sefton-Green, 2003).  

 

 
 

2.2.  RANNSÓKNIR OG SKILGREININGAR Á EINELTI 

 

Í þessum kafla verður farið yfir skilgreiningar og fyrri rannsóknir á hugtakinu einelti. Þar sem 

hér er verið að kanna þann möguleika að fara með íslenskt sjónvarpsefni til Danmerkur, er 

snýr að einelti, verður hér gert grein fyrir því hvað einelti er og hvaða aðgerðir hafa verið 

gerðar í Danmörku í forvarnarskyni.  

 

2.2.1. EINELTI 
 

Til eru margar skilgreiningar af hugtakinu einelti en í einfaldaðri mynd er það skilgreint sem 

viðstöðulaust áreiti, hvort sem það er sálfræðilegt eða líkamlegt, sem framkvæmt er af 

einstaklingi eða hóp einstaklinga sem snúa sér gegn annarri manneskju eða hóp einstaklinga 

gegn þeirra vilja. Fólk verður fyrir einelti þegar það verður síendurtekið fyrir neikvæðu áreiti 

af hálfu eins eða fleiri einstaklinga yfir ákveðið tímabil. Slíkt áreiti getur t.d. verið ef aðrir 

valda viðkomandi meiðslum eða óþægindum með líkamlegri snertingu eða orðum (Olweus, 

1996). Einelti hefur einnig verið skilgreint sem ákveðin árásargirni sem sé í raun félagsleg og 

sem kerfisbundin notkun ofbeldis, andlegs eða líkamlegs, gagnvart fólki sem getur ekki varið 

sig í viðkomandi aðstæðum (Regnbogabörn, 2013). Þar sem einelti getur átt sér stað án 

nokkurrar ögrunar frá þolanda getur það verið skilgreint sem ákveðin tegund misnotkunar, og 

það er greint sem beint eða óbeint einelti. Þar sem beint einelti á sér stað verður fórnarlambið 

fyrir opinni og augljósri árás, en þeir einstaklingar sem lenda í óbeinu einelti upplifa 

félagslega einangrun og jafnvel útskúfun úr hópnum (Olweus, 1996).  

Undirgefni er að öllu jöfnu talin hornsteinn ofbeldis. Rannsóknir hafa sýnt fram á að 

fórnarlömb ofbeldis eiga erfitt með að verja sig, en þetta á hinsvegar ekki við um gerendur 

eineltis (Schwartz, 2000).  

 

2.2.2. SKAÐSEMI EINELTIS 
 

Einelti er ein algengasta birtingarmynd ofbeldis í skólum (Flaspohler, Elfstrom, Vanderzee, 

og Sink, 2009). Börn og unglingar sem verða fyrir einelti eru í aukinni hættu á að standa 

frammi fyrir heilsufarsvandamálum, líkamlegum jafnt sem sálfræðilegum, og finna oft fyrir 

einmanaleika og vanlíðan. Jafnframt sýna rannsóknir að hin skaðlegu áhrif eineltis geta haft 

afar slæmar afleiðingar varðandi almennt heilbrigði fórnarlambanna, ekki einungis á yngri 

árum heldur langt fram á fullorðinsár (Statens Institut for Folkesundhed, 2010). Skaðsemi 

eineltis hefur ekki einungis áhrif á fórnarlambið, heldur einnig gerandann og þá sem standa 

hjá og verða vitni af því. Rannsókn sem gerð var á 2962 börnum í London árið 1996 sýndi að 

börn á aldrinum 7-10 ára tengdu einelti við neikvæð einkenni eins og t.d. svefnleysi, höfuð- 

og magaverki og dapurleika. Jafnframt sýna rannsóknir á 375 bandarískum grunnskólabörnum 

fram á að þolendur jafnt sem gerendur þjást í flestum tilfellum af kvíða, þreytu, einmanaleika, 

hjálparleysi og almennu þunglyndi á mun hærra stigi en þau börn sem ekki verða fyrir, eða 

taka þátt í einelti (Buckley, 2001). Börn sem verða fyrir einelti í leikskólum líður oftar en ekki 

illa í grunnskólum og enda jafnvel í vítahring sem þolendur eineltis (Perren og Alsaker, 

2006). 

 

Rannsókn á hver áhrif eineltis er á lífsgæði þeirra sem fyrir því verða var framkvæmd meðal 

4331 grunnskólabarna í Bandaríkjunum árið 2009. Niðurstöður benda til þess að þeir 

nemendur sem eru forsprakkar eineltis, eða verða fyrir því sem fórnarlömb, finna fyrir minni 

ánægju í lífinu heldur en börn sem ekki taka þátt í því. Niðurstöður sýna enn fremur að 

stuðningur jafnaldra og kennara gæti dregið úr neikvæðum áhrifum eineltisins á lífsgæði 

þeirra aðila sem koma að einelti. Þessar niðurstöður undirstrika hversu mikilvægt það er að 

efla félagslegan stuðning frá jafnöldrum og kennurum, bæði þegar um forvarnaráætlanir er að 

ræða og einnig í hinu almennu skólaumhverfi (Flaspohler o.fl., 2009).  

2.2.3. RANNSÓKNIR Á ALGENGI EINELTIS 
 

Einelti meðal barna er ekki nýtt af nálinni og til er töluvert af sönnunum fyrir því að fjöldi 

barna verður fyrir stöðugum líkamlegum og munnlegum misþyrmingum af jafnöldrum sínum 

(Schwartz, 2000). Snemma á áttunda áratugnum varð fyrirbærið einelti meðal 

grunnskólabarna fyrir alvöru að rannsóknarefni, þá aðallega í Skandinavíu. Niðurstöður 

rannsókna Dan Olweus á 130.000 norskum skólabörnum á aldrinum 7-16 ára sýndu að 15% 

nemenda verða reglulega viðriðnir einelti, annaðhvort sem þolendur eða gerendur, á sinni 

skólagöngu. Þetta þýðir að einn af hverjum sjö nemendum verður reglulega fyrir einelti, en 

5% þeirra standa jafnframt frammi fyrir alvarlegum eineltisvandamálum sem upp koma 

vikulega eða oftar (Olweus, 1996). Þessi rannsókn sýndi fram á að einelti er umfangsmikið 

vandamál í Noregi sem hefur áhrif á fjölmarga nemendur þar í landi. Gögn frá öðrum löndum 

eins og Svíþjóð, Finnlandi, Bretlandi og Hollandi gefa í skyn að þetta vandamál á sér svo 

einnig stað fyrir utan landsteina Noregs með sömu eða jafnvel hærri tíðni (Olweus, 1996). 

Þetta er í samræmi við þá staðreynd að út frá alþjóðlegu sjónarmiði eru Evrópulöndin nokkuð 

einsleit hvað varðar íbúa og þéttbýlismyndun, þ.e.a.s. daglegt líf evrópskra barna á aldrinum 

6-16 ára er tiltölulega eins. Þau búa í flestum tilfellum með einu eða báðum foreldrum, eiga 

gjarnan systkini, ganga í skóla, eiga vini og stunda tómstundarlíf (Drotner, 2001). Einnig sýna 

rannsóknir Olweus fram á að strákar verða frekar fyrir beinu einelti á meðan stúlkur upplifa 

frekar óbeint einelti sem felur í sér einangrun og útskúfun (Buckley, 2001).  

 

Leikskólabörn eru hér engin undantekning, en rannsóknir sýna að einelti er afar alvarlegt 

vandamál á meðal barna í leikskólum (Perren og Alsaker, 2006). Rannsóknir á einelti á meðal 

leikskólabarna eru þó af skornum skammti en niðurstöður norskrar rannsóknar á 

viðfangsefninu sýndu að um 10-20% af öllum leikskólabörnum í Noregi verða fyrir einelti, 

þrátt fyrir að börnin eru einungis 3-6 ára. Það þýðir að 1-2 börn á hverri deild verða fyrir 

einelti á meðan þau eru á leikskóla (Vogdrup-Schmidt, 2012). Þá má nefna að hegðun sem 

bendir til stríðni hefur verið greind hjá eins árs gömlum börnum og þegar þau ná 

leikskólaaldri er slík hegðun orðin afar algeng meðal þeirra. Í raun ber hvað hæst á líkamlegri 

og munnlegri árasargirni snemma í barnæsku, en það dregur úr henni í framhaldinu og 

„stríðni“ er algengari hjá 3-5 ára leikskólabörnum en nokkrum öðrum aldurshóp (Espelage og 

Swearer, 2011). Þau börn sem eru í hvað mestri hættu á að lenda í einelti eru yngstu og 

máttminni nemendur í grunnskólum. Þótt að einelti fari oftast fram á meðal jafnaldra í 

bekkjarkerfum þá er afar algengt að eldri nemendur taki fyrir þá sem yngri eru. Þá má nefna 

að rannsóknir benda til þess að það hegðunarmynstur milli geranda og þolanda eineltis helst 

gjarnan stöðugt, þ.e.a.s. að það er afar líklegt að þessir einstaklingar verði í hlutverki geranda 

eða þolanda yfir verulega langan tíma nema gripið sé inn í aðstæðurnar með kerfisbundnum 

hætti til þess að breyta þeim (Olweus, 1996).  

 

Árið 1998 fór fram í fyrsta sinn viðamikil rannsókn á einelti í dönskum grunnskólum sem 

framkvæmd var af Alþjóða heilbrigðisstofnuninni WHO (e. World Health Organization). 

Niðurstöður rannsóknarinnar sýndu að fjórða hvert barn í Danmörku hafði lent í einelti á sinni 

skólagöngu sem reyndist vera norrænt met. Í framhaldinu komst hugtakið einelti á forsíður 

dagblaða og hefur allar götur síðan gert æ meira vart um sig. Þessi mikla athygli á einelti 

hefur ekki aðeins vakið vitund skóla og vinnustaða í Danmörku á umfangi þess, heldur einnig 

getið af sér margvíslega starfsemi sem hefur þann tilgang að berjast gegn einelti, allt frá 

leikskólum til vinnustaða. Slagorðin „Sammen mod mobning“, „Stop mobning på 

arbejdspladserne“ og „Fri for mobberi“ koma öll frá samtökum sem hafa fjárfest gríðarlega í 

baráttunni gegn einelti í Danmörku (Weirsøe og Mehlsen, 2009). Í Danmörku er einelti 

algengast í 4-7 bekk grunnskóla (Vogdrup-Schmidt, 2012) og flestir danskir grunnskólar tóku 

þá stefnu að taka virkan þátt í uppræti eineltis, en sem dæmi má taka að um 8% ellefu ára 

nemenda í fimmta bekk verða fyrir einelti a.m.k. 2-3 sinnum á mánuði (Statens Institut for 

Folkesundhed, 2010).  

En þrátt fyrir að einelti teljist enn algengt í dönskum grunnskólum þá vekur rannsókn frá árinu 

2006 á grunnskólabörnum (e. Folkeskoleundersøgelsen) athygli á því að hið norræna met á 

einelti frá árinu 1998 hefur lækkað afar mikið, eða úr 25% af nemendum sem verða fyrir 

einelti niður í 8%. Rannsóknin leiddi í ljós að 10-11% 11 ára barna urðu fyrir einelti a.m.k. 

nokkrum sinnum á mánuði en sú talar lækkar með aldri barna og er komin niður í 5% við 15 

ára aldur (Weirsøe og Mehlsen, 2009).  

 

2.2.4. EINELTI ÚT FRÁ SJÓNARHORNI BARNA 
 

Rannsóknir sýna að börn í fjórða til fimmta bekk skilgreina einelti í mun víðara samhengi en 

fullorðnir, þ.e.a.s. að þau flokki mun fjölbreyttari hegðun sem einelti. Jafnframt tengja þau 

einelti gjarnan við vinsældir og sem fyrirbæri sem stuðlar að félagslegum samruna þeirra á 

milli. Af 259 börnum sem tóku þátt í rannsókn um beina upplifun þeirra á ofbeldi og 

misnotkun sögðu 29% að það versta sem þau hefðu upplifað væri m.a. að vera skilin út undan 

eða að vera ekki virtur viðlits af öðrum börnum (Buckley, 2001). Könnun sem fram fór á 

meðal írskra grunnskólabarna varpaði einnig ljósi á hvernig einelti kemur fram fyrir augum 

barna. Hlutir eins og baktal, hótanir, barsmíðar, fólk læst inni, ljót skilaboð og útskúfun eru 

skýr merki um einelti, en þegar jafningjar rífast er um annað að ræða (Minton og O´Moore, 

2008). Þá má nefna að stúlkur og drengir nota mismunandi aðferðir þegar kemur að einelti. 

Drengir, sem að öllu jöfnu stríða öðrum nemendum meira en stúlkur, styðjast oftast við 

líkamlegar eða munnlegar misþyrmingar á fórnarlömbum sínum. Stúlkur hinsvegar styðjast 

frekar við óbeinni og lúmskari aðferðir en drengir eins og t.d. rógburði, skilja aðra viljandi út 

undan og ráðskast með vinabönd, sem getur gert fullorðnum erfiðara fyrir að koma auga á 

eineltið og stöðva (Olweus, 1996).  

 

2.2.5. RANNSÓKNIR Á UPPRÆTI EINELTIS 
 

Í ljósi þess hve skaðleg áhrif einelti hefur á andlega og líkamlega heilsu barna, hefur einelti í 

skólum vakið meðvitund almennings síðustu ár og verið rannsóknarefni víða um heim. Í 

kjölfar þessara rannsókna hafa fjölmargir skólar á heimsvísu innleitt forvarnaráætlanir gegn 

einelti, og í sumum löndum eru skólar nú skyldugir til þess að innleiða átak gegn einelti í 

stefnumótun sinni (Ttofi og Farrington, 2009). Afar margar rannsóknir á virkni slíkra 

forvarnaráætlana hafa verið framkvæmdar síðastliðin ár en meirihluti rannsóknanna einblína á 

þær áætlanir sem ætlað er að minnka líkamlegt ofbeldi frekar en munnlega árásargirni (Low, 

Frey, og Brockman, 2010). Þar sem baktal getur leitt til líkamlegs ofbeldis skoðaði 

rannsóknarhópur frá Wichita ríki í Bandaríkjunum hvort forvarnaráætlunin „Steps to Respect“ 

myndi hjálpa gegn munnlegu einelti, s.s. uppnefningum, orðrómi og slúðri, en þessi áætlun 

snýr sérstaklega að því að fyrirbyggja illgjarnt baktal og félagslega útskúfun á meðal 

grunnskólabarna. Áætlunin einblínir á samúð, samkennd og sjálfstraust og leggur áherslu á að 

einelti er ekki félagslega eðlilegt fyrirbæri. Þremur mánuðum eftir innleiðingu áætlunarinnar í 

3.-6. bekk í sex grunnskólum í Seattle í Bandaríkjunum sýndu niðurstöður rannsóknarinnar að 

stuðningsnet vina, en ekki að velja hefnd þegar börn voru fórnarlömb slúðurs, hjálpaði 

þátttakendum áætlunarinnar að koma í veg fyrir frekari áreitni. Baktal mældist 72% minna 

meðal nemenda sem höfðu annars tekið þátt í baktali áður en þeir tóku þátt í 

forvarnaráætluninni (Low o.fl., 2010).  

 

Niðurstöður fleiri rannsókna sem gerðar hafa verið á fræðsluefni og forvarnaráætlunum (e. 

Anti-bully programmes) til að uppræta einelti sýndu að þeir þættir sem drógu hvað mest úr 

einelti voru m.a. aukin gæsla á leikvöllum, fyrirlestrar í leik- og grunnskólum, leikið 

sjónvarpsefni og fræðsla til foreldra (Ttofi og Farrington, 2009). Flestir rannsakendur eru 

sammála því að árangursríkar forvarnaráætlanir þurfi að vera afar yfirgripsmiklar og ekki 

einungis einblína á þolandann heldur einnig á gerendur og áhorfendur eineltisins. Á sama tíma 

og yfirgripsmiklar áætlanir eru nauðsynlegar til þess að fyrirbyggja einelti, hafa verið 

framleiddir sjónvarpsþættir í m.a. Hollandi og Japan sem hafa það hlutverk að auka vitund 

barna og fullorðinna á einelti í viðkomandi löndum (Jimerson, Swearer, og Espelage, 2010).  

 

2.2.6. AÐGERÐIR GEGN EINELTI Í DANMÖRKU  

 

Í Danmörku eru tiltækar afar fjölbreytilegar aðgerðir gegn einelti og þá sérstaklega í skólum 

landsins. Árið 2008 var gefin út skýrslan „Indsatser mod mobning i Folkeskolen 2008“ sem 

greindi frá því að margir danskir grunnskólar hafa sett á legg forvarnaráætlanir síðustu árin og 

á árinu 2009 höfðu 9 af hverjum 10 grunnskólum hrint af stað starfsemi sem beinlínis ræðst 

gegn einelti (Weirsøe og Mehlsen, 2009). Dæmi um slíkar aðgerðir er CAPSLE líkanið sem 

stendur fyrir „Creating a Peaceful School Learning Environment“ sem byggir á umburðarleysi 

gagnvart einelti. CAPSLE líkanið, sem þróað var í Bandaríkjunum með hliðsjón af 

rannsóknum á 4000 grunnskólanemendum, sameinar samúðarþjálfun nemenda og 

skýrslukerfis þar sem nemendur skrásetja hverjir það eru sem þeir upplifa sem geranda eða 

þolanda eineltis. Önnur aðferð sem grunnskólar í Danmörku styðjast gjarnan við er Olweus-

áætlunin sem byggir á fjórum lögmálum til þess að skapa traust umhverfi innan veggja 

skólanna. Þetta umhverfi einkennist af jákvæðri þátttöku kennara í lífi barnanna, skýrum 

takmörkum um óásættanlega hegðun, refsiaðgerðum sem ekki eru fjandsamlegar og 

fullorðnum einstaklinum sem hafa skýrt vald og eru fyrirmyndir barnanna (Weirsøe og 

Mehlsen, 2009). Áætlunin helst í hendur við rannsóknir Dan Olweus sem leiddu í ljós að 

mikilvægt væri að stuðla að hlýju, jákvæðu umhverfi heima fyrir og í skólum fyrir börn þar 

sem skýrar reglur og takmörk væru fyrir óásættanlegri hegðun, eins og t.d. stríðni (Olweus, 

1996).  

 

Í Danmörku er engin löggjöf um einelti, en árið 2004 gaf menntamálaráðuneytið þar í landi út 

velferðaryfirlýsingu (e. Trivselserklæring) sem markaði formlegt samstarf milli m.a. 

nemenda, kennara, foreldra og stjórnmálamanna. Þetta samstarf felur í sér að aðilar innan þess 

skuldbinda sig til að styrkja núverandi og framtíðar aðgerðir sem beinast að því að tryggja 

skólabörnum eineltislaust umhverfi (Weirsøe og Mehlsen, 2009). Á milli 1300-1400 

leikskólar í Danmörku hafa pantað fræðslu – og afþreyingarefni til þess að hindra einelti 

meðal barnanna, aðallega frá aðilum eins og Red Barnet og Dansk Center for 

Undervisningsmiljø. Þetta gefur til kynna að frá árinu 2006 hefur þriðjungur af leikskólum 

landsins verið afar meðvitaður um einelti meðal 3-6 ára barna og tekið þátt í uppræti þess 

(Vogdrup-Schmidt, 2012).  

 

 

2.3.  RANNSÓKNIR Á SJÓNVARPSÁHORFI  

Í þessum undirkafla verður farið yfir þróun sjónvarpsáhorfs í Danmörku, samkeppni á þeim 

markaði og hlutdeild barnaáhorfs. Þá verður einnig farið yfir það sjónvarpsefni er snýr að 

einelti sem tekið hefur verið til sýningar þar í landi, og rannsóknir er snúa að þeim áhrifum 

sem barnaefni með fræðslugildi hefur á börn.  

 

2.3.1. SJÓNVARPSÁHORF Í DANMÖRKU  
 

Sjónvarpstæki finnast nú til dags á afar mörgum heimilum og því ná sjónvarpsútsendingar til 

hugsanlegs markhóps sem inniheldur alla landsþegna ef útsendingin er ekki í áskrift. Það sem 

eflir sjónvarpsáhorf eru gjaldlausar sjónvarpsstöðvar, og sjónvarpsáhorf er orðið eitt af fyrsta 

vali fólks þegar kemur að frítíma þess. Svæðisbundnar sjónvarpsstöðvar eru oftar en ekki 

uppspretta mikillar atvinnu og er drifkraftur hljóðs – og sjóniðnaðar á starfssvæðum sínum 

(Manero o.fl., 2013).  

 

Samkvæmt rannsókn Danmarks Radio árið 2012 nota Danir fjölmiðla á borð við sjónvarp og 

veraldarvefinn afar mikið (DR Medieforskning, 2012). Lengi hefur því verið spáð í 

Danmörku að sjónvarpið væri deyjandi miðill þar sem yngri kynslóðin leiti mikið á 

veraldarvefinn til þess að horfa á kvikmyndir og sjónvarpsþætti. Fyrirtæki eins og Netflix, 

YouSee og HBO fóru að bjóða umfangsmikla þjónustu á því sviði á árinu 2012, í samræmi 

við eftirspurn, og danskir neytendur geta nú horft á sitt uppáhalds afþreyingar- og 

skemmtiefni af veraldarvefnum hvar og hvenær sem er. Könnun Danmarks Radio sem 

framkvæmd var í desember 2012 sýndi fram á að 21% Dana höfðu prófað þessa tækni síðustu 

6 mánuðina og 17% voru orðnir áskrifendur að þessari þjónustu (DR Medieforskning, 2012). 

Þessi tækni hefur þó sínar takmarkanir og enn bendir ekkert til þess að almennar 

sjónvarpsútsendingar muni deyja út. Þvert á móti sýna nýjustu tölur að almennar 

sjónvarpsrásir og vef-rásir (e. on demand-tv) munu koma til með að lifa í sátt og samlyndi og 

í raun styðja við hvor aðra (DR Medieforskning, 2012).   

 

Sjónvarpsáhorf Dana hefur minnkað frá metárinu 2010, eða úr 3 klukkustundum og 21 mínútu 

niður í 3 klukkustundir og 15 mínútur að meðaltali á dag (DR Medieforskning, 2012).  

 

 

Mynd 4. Markaðshlutdeild danskra sjónvarpsstöðva 2011 og 2012. Heimild:DR Medieforskning, 2012. 

 
 

Ríkisstöðin Danmarks Radio jók áhorf sitt á árinu 2012 um 1%, en samanlagt komu stöðvar 

DR sterkar út það árið með 29,3% af áhorfi Dana. Sjónvarpsstöðin TV 2 mældist með 3,2% 

minna áhorf en árið 2011. Samanlagt mælast allar stöðvar TV 2 með 24% markaðshlutdeild 

en Danmarks Radio með 19,4%. Snemma árs 2012 hætti TV 2 að senda út í gegnum hina 

almennu mpeg-2 rás og varð í kjölfarið að áskriftarstöð. Þetta leiddi til þess að um 5% færri 

heimili höfðu nú aðgang að stöðinni og er það talin aðalástæða þess að stöðin mælist með 

minna áhorf (DR Medieforskning, 2012). Vinsælasta lokaða stöðin er TV3 með 

markaðshlutdeild upp á 4,3%. Önnur vinsæl lokuð sjónvarpsrás er TV3+ með daglegt áhorf 

upp á 3,1% og einnig Kanal 5, sem jók daglegt áhorf sitt úr 2,9% árið 2009 í 3,7% árið 2012 

(Mavise, 2012).  

Barnarásin DR Ramasjang, sem hefur markhópinn 3-7 ára, mældist með minna áhorf milli 

áranna 2011-2012 en markaðshlutdeild stöðvarinnar er nú um 1,9% (DR Medieforskning, 

2012). Ný dönsk barnasjónvarpsstöð, eða DR Ultra, mun hefja starfsemi sína árið 2013 sem 

mun senda út efni sem höfðar til 7-12 ára grunnskólabarna. DR Ultra kemur til með að senda 

út „fréttatíma“ fyrir börn en aðaláhersla verður lögð á skemmtun, leiki og fræðslu (Canal 

Digital, 2013). Ástæða þess að DR setur á fót aðra barnarás er til þess að geta skipt börnum 

frá 3-12 ára í tvo markhópa og geta þ.a.l. sent út efni sem hæfir aldri þeirra betur. DR 

Ramasjang verður áfram með yngri börn sem aðalmarkhóp, en DR Ultra kemur til með að 

einblína á eldri áhorfendur sína meðal barna (Danmarks Radio, 2012).  

Eins og fram hefur komið hér að framan er viðamikið framboð af nýrri, fjölþjóðlegri 

fjölmiðlatækni í Danmörku og neytendur þar hafa aðgang að fjölmörgum sjónvarpsstöðum og 

netmiðlum. Barnafjölskyldur er sá hópur áhorfenda sem er fyrstur til að kaupa stafrænar 

tækninýjungar s.s. sjónvörp, netbox og DVD-spilara (Drotner, 2001). Börn og unglingar deila 

gjarnan fjölmiðlum í tvo hópa eftir því hvaða hlutverki þeir gegna og hvaða þarfir þeir eiga að 

uppfylla; annarsvegar eftir þeim miðlum sem notaðir eru til afþreyingar og hinsvegar til 

upplýsinga, lærdóms og fræðslu (Drotner, 2001). Samkvæmt rannsókn Kirsten Drotner sem 

gerð var á 6-16 ára dönskum börnum um notkun fjölmiðla kom fram að fyrst og fremst 

prentmiðlar, s.s. bækur, dagblöð og tímarit, eru þeir miðlar sem koma hvað sterkastir inn fyrir 

lærdóm og fræðslu. Tölvur hinsvegar fullnægja fleiri en einni þörf barna, þ.e.a.s. í gegnum 

veraldarvefinn er hægt að sækja fræðslu sem og einnig afþreyingu. Í þriðja lagi flokkast 

myndbönd, tónlist og útvarp sem miðlar sem fyrst og fremst er hægt er að hafa gaman af, en 

sjónvarpsþættir og teiknimyndir standa þar út að því leyti að þeir geta uppfyllt bæði þörfina 

fyrir afþreyingu og lærdóm á sama tíma (Drotner, 2001). Niðurstöður sömu rannsóknar leiddu 

í ljós að 11-12 ára börn verða fyrir áhrifum af því sjónvarpsefni sem þau horfa á. Börnin 

tengja það sem þau læra af sjónvarpsefni sem staðreynd og finnst sjónvarpið gegna því 

hlutverki að vera gluggi út í heiminn. Einnig finnst þeim þau læra mest við að sjá öðruvísi 

fólk, staði og aðstæður og telja það jafnframt mikilvægt að hafa aðgang að sjónvarpi yfirhöfuð 

(Drotner, 2001).  

 

 

Mynd 5. Yfirlit yfir ástæður 6-16 ára að horfa á sjónvarpið. Heimild: Drotner, 2001, bls 52. 

Helstu ástæður þess að dönsk börn á aldrinum 6-16 ára horfa á sjónvarpið er þörfin fyrir 

afþreyingu. Af öllum þeim fjölmiðlum sem til eru, er sjónvarpið á stalli hvað varðar 

miðlanotkun danskra barna en nær allir á þessum aldri horfa á sjónvarp og flestir gera það 

daglega (Drotner, 2001). 

   

Þróunin sýnir að úrval sjónvarpsefnis fyrir börn og unglinga í Danmörku hefur verið í miklum 

vexti síðustu ár (Bille og Wulff, 2006). Á árinu 2005 sendi Danmarks Radio út 837 

klukkustundir af barnaefni fyrir markhópinn 3-12 ára, en 388 af þeim klukkustundum voru 

framleiddar í Danmörku. TV 2 sendi út sama ár alls 715 klukkustundir af barnaefni fyrir 

markhópinn 3-14 ára, 199 af þeim voru danskt framleitt efni. Hér má benda á að meðaláhorf 

barna á Danmarks Radio, á aldrinum 4-11 ára, var 1.32 klukkustund á dag. Tölurnar fyrir TV 

2 hvað þetta varðar voru töluvert lægri, eða 0,22 mínútur á dag. Á árinu 2004 horfðu um 90% 

drengja og stúlkna daglega á sjónvarpið, og allt að 93% á aldrinum 7-9 ára. Um 89% af eldri 

krökkum á aldrinum 10-15 ára horfðu á sjónvarp daglega (Bille og Wulff, 2006).  

Þegar horft var til barna sem voru í 3ja bekk og eldri, þá voru um 10% stúlkna og drengja sem 

horfðu minna en hálftíma á sjónvarpið á dag, en um 52% þeirra horfðu á bilinu hálftíma til 

klukkustundar. Þegar horft var til á hvers lags sjónvarpsefni börn á aldrinum 7-9 ára horfðu á 

þá var yfirgnæfandi meirihluti sem horfði á teiknimyndir, eða 90%, en sömu prósentutölu 

mátti líka finna fyrir almennt barnaefni. Á árinu 2004 áttu um 51% barna á aldrinum 7-9 ára 

sjónvörp inni í herbergjum sínum, en hvorki meira né minna en 63% á aldrinum 10-12 ára 

(Bille og Wulff, 2006).  

 

2.3.2. ÁHRIF BARNAEFNIS MEÐ FRÆÐSLUGILDI Á BÖRN 

 

Síðastliðna fjóra áratugi hefur farið afar lítið fyrir rannsóknum á þeim áhrifum sem barnaefni 

hefur á börn. Hinsvegar hafa þær rannsóknir sem gerðar hafa verið á viðfangsefninu sýnt fram 

á að það barnaefni sem hefur fræðslugildi getur hjálpað börnum að þróa með sér jákvæða 

félagslega hegðun, auka almenna vitsmunalega færni og bæta getu þeirra þegar kemur að því 

að leysa vandamál. Þegar á heildina er litið þá hafa safnast saman á síðustu 40 árum 

staðreyndir sem benda eindregið til þess að barnaefni getur gegnt jákvæðu hlutverki í þroska 

barna og sjónvarpið er skilvirk og tiltölulega ódýr leið til þess að miðla fræðsluefni til 99% 

þeirra barna sem hafa aðgang að sjónvarpi heima hjá sér (Linebarger, 2011). Í dag stendur 

börnum til boða aragrúi af stafrænni skemmtun s.s. bíómyndum og þáttum á DVD diskum, 

tölvuspilum í leikjatölvum ásamt margvíslegum leikjum á netinu svo fátt sé nefnt. En þrátt 

fyrir þessa hörðu samkeppni um athygli barna á stafræna markaðnum sýna rannsóknir frá 

Bandaríkjunum að á hverjum degi kveikja milljónir barna á sjónvarpinu til þess að horfa á 

einn eða fleiri sjónvarpsþætti sem hefur einhverskonar fræðsluígildi (Linebarger, 2011). 

Könnun frá árinu 2011 sýndi jafnframt fram á að flestir foreldrar leyfa börnum sínum fúslega 

að horfa á slíka þætti. Foreldrar í Bandaríkjunum bera flestir traust til persónanna sem birtast 

á skjánum í slíku barnaefni til þess bæði að skemmta börnum sínum, og einnig til þess að 

kenna þeim mikilvægi góðrar hegðunar og félagslegrar færni (Linebarger, 2011).  

 

Eitt þekktasta barnaefni sem leggur áherslu á skemmtun og fræðslu eru vafalaust þættirnir um 

Sesamstræti (e. Sesame Street) sem hófu göngu sína á sjöunda áratugnum í Bandaríkjunum. 

Þættirnir eru einna helst þekktir fyrir fræðslu og kennslu á margvíslegum félagslegum þáttum 

er snúa að börnum, þ.á.m. virðingu, vináttu og einelti. Á árinu 2003 var framkvæmd rannsókn 

til að varpa ljósi á hver áhrif þáttanna um Sesamstræti væru á 275 palestínsk og ísraelsk börn í 

fyrsta bekk grunnskóla þar sem boðskapur þáttanna sneru allir að gagnkvæmri virðingu og 

skilningi á höfum hvers annars. Niðurstöður sýndu að áhorf barnanna á þættina leiddi til þess 

að þau fóru að bera meiri umhyggju til hvers annars og leystu ágreining sín á milli af meiri 

virðingu en áður. Þessar niðurstöður gefa til kynna að barnaefni getur haft afar jákvæð áhrif í 

baráttunni gegn margvíslegum félagsmeinum sem viðgangast meðal barna, sérstaklega ef það 

fjallar um jafningjafræðslu og kynna börnin fyrir daglegu lífi fólks frá mismunandi 

menningarheimum (Cole, o.fl., 2003). Hafa ber þó í huga að áhrif barnaefnis með fræðslugildi 

fer oftar en ekki eftir innihaldi þeirra og hvernig það efni styður undir t.d. þá fræðslu sem börn 

fá í leik – eða grunnskólum (Linebarger, 2011).  

 

2.3.3. BARNAEFNI MEÐ EINELTISFRÆÐSLU Í DANMÖRKU 

 

Síðastliðin ár hafa ríkissjónvarpsstöðvarnar í Danmörku, Danmarks Radio og TV 2, haft til 

sýninga alls þrjá sjónvarpsþætti sem taka á einelti. Hér verður farið yfir þessa þætti og 

efnistök þeirra.  

 

MYGINDS MISSION  
 

Í þáttunum „Myginds mission“ fylgist danski leikarinn Peter Mygind í 60 daga með 

nemendum í áttunda bekk í Hyltebjerg Skole í Kaupmannahöfn. Markmiðið er berjast með 

virkum hætti gegn einelti, vekja athygli á málefninu og gera skólann að brautryðjanda í 

Danmörku á því sviði. Skólinn var valinn af handahófi en talið er að einelti, útskúfun og 

einmanaleiki sé til staðar í öllum skólum í einhverju umfangi. Helle Rabøl, sem er 

sérfræðingur á sviði eineltisrannsókna, var Peter innan handar og gaf honum leiðsögn í 

gegnum allt ferlið. Fylgst var með hvernig börnin umgengust hvort annað, á hvaða hátt þau 

leystu úr ágreiningi og hvernig þau lögðu mat hvert á annað. Undir slagorðinu „Það eru ekki 

til slæm börn, aðeins slæm mynstur“ innleiddi Peter verkefni sitt og úr urðu 6 þættir sem eru 

um 1 klukkustundar langir hver. Voru þeir sýndir á Danmarks Radio í byrjun árs 2013 og 

aðalmarkhópur þeirra voru grunnskólabörn á aldrinum 9 - 15 ára (DR1, 2013).  

 

SILAS´ OPGØR 
 

Í þáttunum „Silas´ opgør“ var fylgst með dansaranum Silas Holst og uppgjöri hans við fortíð 

sína sem einkenndist af einelti. Boðskapur þáttanna er að hvetja eineltisfórnarlömb, aðallega 

börn og unglinga, til þess að þora að segja frá því sem þau verða fyrir og markmið Silas er að 

vekja athygli á einelti í Danmörku. Þættirnir voru átta talsins og voru sýndir á TV 2 í byrjun 

árs 2013 (TV2, 2013). 

 
 

ATTENTION MOBNING  
 

Árið 2006 var haldin herferð á landsvísu á vegum Danmarks Radio og Dansk Center for 

Undervisningsmiljø, eða DCUM, sem hét „Attention mobning“ þar sem markmiðið var að 

fyrirbyggja og stöðva einelti í dönskum leik- og grunnskólum. Markhópur þáttanna voru fyrst 

og fremst fullorðnir, þ.e.a.s. kennarar, foreldrar og skólayfirvöld. Þættirnir voru 10 talsins þar 

sem heimsóttir voru fjórir mismunandi skólar og einn leikskóli. Þættirnir voru sýndir á 

Danmarks Radio í viku 42-48 árið 2006 (DR, 2013).   

3. AÐFERÐAFRÆÐI RANNSÓKNAR 

 

 

Í þessum kafla verður farið yfir aðferðafræði rannsóknarinnar og er honum skipt í sex 

undirkafla. Rannsóknin samanstóð af 9 viðtölum en í hluta 3.1 er byrjað á að gera grein fyrir 

þátttakendum rannsóknarinnar og hvernig þeir voru valdir. Í hluta 3.2 er hönnun 

rannsóknarinnar lýst og er þar fjallað um verkefnið alveg frá kviknun hugmyndar til 

framkvæmdar sjálfrar rannsóknarinnar. Hluti 3.3 lýsir þeirri rannsóknaraðferð sem notuð var í 

þessari rannsókn og skoðaðir eru kostir hennar og gallar. Í hluta 3.4 er farið ítarlega yfir 

gagnaöflun og aðgengi að þeim en hluti 3.5 snýr að réttmæti og áreiðanleika rannsóknarinnar. 

Að lokum, í hluta 3.6, er fjallað um stöðu rannsakanda innan rannsóknarinnar og ígrunduð 

siðferðileg álitamál.  

 

 

3.1.  ÞÁTTTAKENDUR RANNSÓKNAR  

 

Til þess að hægt væri að kafa djúpt ofan í viðfangsefnið var stuðst við eigindlegar 

rannsóknaraðferðir í formi viðtala. Gagnaöflun einkenndist af viðtölum við aðila úr dönsku 

viðskiptalífi sem hafa það sameiginlegt að hafa reynslu og þekkingu á innkaupum og 

dreifingu á barnaefni, einnig því sem tekur á einelti. Til þess að nálgast þessa viðmælendur 

var stuðst við snjóboltaúrtak. Slík aðferð fól í sér að fjögur fyrirtæki voru upphaflega valin 

eftir vísum skilyrðum til viðtals. Ákveðið var að takmarka rannsóknina við annars vegar 

dönsk fyrirtæki sem koma að innkaupum og dreifingu á barnaefni fyrir sjónvarp, og hinsvegar 

við danskar stofnanir sem koma að innkaupum og dreifingu á efni sem tekur sérstaklega á 

einelti.  

 

Úrtakið fór fram á þann veg að rannsakandi sendi mögulegum viðmælendum staðlað bréf með 

tölvupósti. Þeir aðilar voru; Danmarks Radio og Nordvision samstarfið, TV 2, Red Barnet og 

Dansk Center for Undervisningsmiljø. Tölvupóstföng fann rannsakandi á netinu og í bréfinu 

var bakgrunnur rannsakanda, verkefnið kynnt og óskað eftir viðtali. Bréfið má sjá í viðauka 

7.3. Að viðtali loknu voru viðmælendur beðnir um að benda á aðra aðila, sem uppfylltu sömu 

skilyrði og þeir sjálfir, sem hægt væri að ræða við um málefnið.  

Dönsku ríkissjónvarpsstöðvarnar Danmarks Radio og TV 2 urðu fyrir valinu þar sem þær hafa 

mest áhorf neytenda í Danmörku. Þar að auki rekur Danmarks Radio tvær sérstakar 

barnastöðvar, eða DR Ramasjang og DR Ultra. Viðtöl við innkaupa- og ritstjóra barnaefnis 

hjá sjónvarpsstöðvunum, sérstaklega er varðar einelti, miðaði einkum að því að fá skilning á 

því hvaða þættir það eru sem hafa áhrif á ákvörðun þeirra um hvaða efni er tekið til sýningar 

og dreifingar og hvað ekki.  

Stofnunin Red Barnet, danski hluti „Save the Children“ sem er stærsta sjálfstæða 

barnastofnun heims, varð fyrir valinu þar sem hún hefur frá árinu 2007 útvegað skólum og 

leikskólum margvíslegt fræðsluefni sem á að hjálpa í baráttunni gegn einelti. Herferðin „Fri 

for Mobberi“ sem hefur verið afar áberandi í Danmörku síðustu ár er samvinnuverkefni Red 

Barnet og dönsku krónprinsessunnar Mary Donaldson. Í kjölfarið var búin til ferðataska, fyllt 

með aðföngum sem á að fyrirbyggja einelti, sem nú er dreift til yngstu bekkja grunnskóla svo 

og til kennara og foreldra í Danmörku. Dansk Center for Undervisningsmiljø er sjálfstæð, 

opinber stofnun sem vinnur að því að tryggja heilbrigt kennsluumhverfi í öllum 

menntastofnunum, sem og að tryggja gott umhverfi fyrir börn í dagvistun. DCUM varð fyrir 

valinu þar sem stofnunin stendur að herferðinni „Sammen mod mobning“ og veitir skólum og 

stofnunum í Danmörku fjölda sértækra verkfæra sem hægt er að nota í aðgerðum gegn einelti. 

Markmiðið er að fá skóla og stofnanir til að innleiða kerfisbundnar aðgerðaráætlanir til að 

berjast gegn einelti, og gefa skýrslur um niðurstöður þeirra og reynslu til DCUM. Höfundi 

þótti afar áhugavert að rannsaka hvort Ávaxtakarfan ætti möguleika á því að verða eitt af þeim 

verkfærum sem þessar stofnanir útdeila á danska markaðnum, sem vopni gegn einelti.  

 

Nordvision er sjónvarps – og fjölmiðlasamstarf milli fimm norrænna ríkissjónvarpsstöðva. Í 

samstarfinu eru m.a. sjónvarpsstöðvarnar Danmarks Radio og Ríkisútvarpið. Kjarni 

samstarfsins snýst um samframleiðslu á sjónvarpsefni og skiptingu á sjónvarpsefni stöðvanna 

á milli. Á meðal þeirra sjónvarpsefna sem stöðvarnar deila sín á milli eru m.a. barnaefni, 

kvikmyndir og fræðsluefni (Nordvision, 2013). Þar sem Ríkissjónvarpið hefur sýnt sérlega 

mikinn áhuga á að kaupa réttindin að næstu fjórum þáttaröðum að Ávaxtakörfunni þótti 

höfundi upplagt að fá sjónarhorn Nordvision samstarfsins á viðfangsefnið.  

 

Lokafjöldi viðmælenda varð 9. Viðtöl voru tekin við eftirfarandi aðila; Preben Vridstoft, 

framkvæmdar- og innkaupastjóra barnaefnis hjá TV 2, Christian Volfing Jakobsen ritstjóra 

DR Ultra, Frederik Michael Hansen ritstjóra DR Ramasjang, Ulla Hæstrup ritstjóra DR 

Ramasjang, Lars Stilling Netteberg dagskrárstjóra og stjórnarformanni Red Barnet, Signe 

Marie Paludan verkefnastjóra Red Barnet, Henrik Hartman framkvæmdastjóra Nordvision, 

Ole Juhl framkvæmdastjóra DCUM, og Karin Villumsen sem starfar sem sérstakur ráðgjafi 

hjá DCUM.  

 

 

3.2.  HÖNNUN Á RANNSÓKN OG RÖKSTUÐNINGUR FYRIR VALI Á VIÐFANGSEFNI 

 

Í júlí árið 2012 flutti höfundur að Bifröst þar sem sumarlota MS náms til Alþjóðaviðskipta var 

að hefjast. Skömmu síðar fór höfundur að velta fyrir sér ýmsum hugmyndum varðandi 

lokaritgerð. Svo vildi til að höfundur og framleiðandi Ávaxtakörfunnar, Kristlaug María 

Sigurðardóttir, var einnig búsett á Bifröst þetta sumarið og deildi þeirri hugmynd með höfundi 

um útrás Ávaxtakörfunnar til Danmerkur. Hún lýsti fyrir höfundi þeirri velgengni sem 

Ávaxtakarfan hefur notið á Íslandi síðustu ár og hve spennandi verkefni það væri að fara með 

hana út fyrir landsteinana. Hins vegar hafði hún ekki skoðað danska markaðinn nógu vel til 

þess að vita hvort eftirspurn væri þar í raun eftir barnaefni sem snýr að einelti eða hvaða 

dreifileiðir væru í boði. Höfundi þótti þetta afar spennandi viðfangsefni fyrir mastersritgerð 

þar sem hér var um að ræða raunverulega vöru sem hefur fullt erindi innan alþjóðaviðskipta 

og markaðssetningar, og ekki skemmdi fyrir að þar var á ferð rannsókn sem gæti orðið að 

verulegu gagni í framtíðinni. Upp frá þessu samtali ákvað höfundur að skoða betur hvaða efni 

sem tekur á einelti væri til staðar á danska markaðnum, bæði hvað varðar fræðslu og 

afþreyingu. Því næst fór höfundur og skoðaði hvað hafði verið rannsakað varðandi þá þætti 

sem hafa áhrif á ákvörðun dreifingaraðila um að taka inn efni sem vinnur gegn einelti til 

sýningar, t.d. á sjónvarpsstöðvum eða í skólum. Þá kom í ljós að rannsóknarhugmyndin var 

frekar ný af nálinni og fannst því höfundi vera komin enn betri ástæða til þessa að athuga 

málið frekar. Lokaákvörðun um val á þessu viðfangsefni tók höfundur eftir fund með 

leiðbeinanda sínum, Gunnari Óskarssyni, sem einnig hjálpaði höfundi að forma og afmarka 

hugmyndir sínar.  

Höfundur kaus að framkvæma eigindlega rannsókn og nota viðtöl því að tilgangurinn var að 

öðlast skilning á aðstæðum út frá skilningi og reynslu viðmælenda. Höfundur vildi skoða 

aðstæður út frá veruleika viðmælandans og gefa honum færi á að tjá sig frjálslega um 

viðfangsefnið þó að stuðst hafi verið við ákveðinn viðtalsramma (sjá viðauka 7.1 og 7.2).  

3.3.  LÝSING Á RANNSÓKNARAÐFERÐ, KOSTIR OG GALLAR 

 

Viðfangsefnið kallaði á eigindlega rannsóknaraðferð þar sem tilgangur rannsóknarinnar var að 

leita nýrrar þekkingar og skilnings á því hvernig stjórnendur sjónvarpsstöðva annarsvegar og 

barnastofnana í Danmörku hinsvegar skilgreina áhrifaríkt barnaefni gegn einelti. Eigindlegar 

rannsóknir eru túlkandi og byggja á lýsandi rannsóknargögnum eins og t.d. afrituðum 

viðtölum. Viðtöl henta gjarnan vel þegar kanna á persónuleg viðhorf fólks og þegar reynsla og 

sérþekking þess eru nauðsynlegir þættir til þess að fara dýpra ofan í viðfangsefnið (Creswell, 

2007), sem á afar vel við í þessari rannsókn. Megindleg rannsóknaraðferð hefði að mati 

höfundar ekki hentað vel þar sem tilgangur rannsóknarinnar var ekki að prófa tilgátu og 

alhæfa um þýði. Einnig hefði vafalaust reynst erfitt að semja og senda spurningalista til 

viðmælenda þar sem mögulegur viðmælendahópur er afar lítill.  

 

Rannsakandi valdi að taka 9 viðtöl. Kostirnir við viðtöl eru þeir að þar gefst höfundi tækifæri 

til þess að hitta þá aðila sem eru til rannsóknar augliti til auglitis. Viðmælendur geta veitt 

ítarlegar upplýsingar á því sviði sem rannsakað er, og gjarnan ítarlegri en hægt er að fá með 

hefðbundinni spurningakönnun. Þá geta viðmælendur einnig komið með ný og óvænt 

sjónarhorn sem gæti verið spennandi að kanna, og þannig kemst rannsakandi enn nær 

rannsóknarefninu. Í gegnum viðtöl getur rannsakandi fengið ítarlegri upplýsingar, ný 

sjónarhorn og jafnvel óvænt sem ekki var gert ráð fyrir í upphafi rannsóknar (Creswell, 2007). 

Rannsakandi studdist við tvo viðtalsramma (sjá viðauka 7.1 og 7.2); einn fyrir þá aðila sem 

komu frá sjónvarpsstöðvum og Nordvision, og annan fyrir þá aðila sem starfa fyrir 

stofnanirnar Red Barnet og DCUM. Rannsóknin var byggð á hálfopnum viðtölum þar sem 

rannsakandinn vildi fara í gegnum ákveðin þemu um afmarkað efni, en var opin fyrir því að 

rannsaka önnur málefni sem viðmælendur gætu vakið áhuga á í viðtalinu sjálfu. Þegar kom að 

röð spurninganna fengu viðmælendur að ráða ferðinni sjálfir til þess að skapa svigrúm fyrir ný 

og óvænt sjónarmið (Creswell, 2007). Ókostir viðtala eru þeir að þegar rannsakandi hittir 

viðmælandann þá getur það haft í för með sér að það myndist tengsl við viðkomandi og 

hlutdrægni rannsakanda er þ.a.l. stefnt í hættu. Að taka mörg viðtöl er oft á tíðum afar 

tímafrekt og getur haft í för með sér ýmsan kostnað, s.s. ferðakostnað. Úrvinnsla viðtala er 

tímafrek og greining þeirra getur verið afar snúin (Creswell, 2007).  

3.4.  AÐGENGI OG GREINING GAGNA 

 

Gagnaöflun fór fram með 9 viðtölum og með söfnun ritaðra heimilda, sem til voru aðgengileg 

ýmist á prenti eða á veraldarvefnum. Tilhögun viðtalanna var með þeim hætti að rannsakandi 

sendi mögulegum viðmælendum tölvupóst þar sem viðfangsefni rannsóknarinnar var útskýrt 

með stuttri kynningu. Þess var farið á leit hvort viðtakandi póstsins sæi sér fært að eiga fund 

við rannsakanda innan ákveðins tímaramma um viðfangsefnið. Langflestir brugðust vel við 

viðtalsbeiðni og svöruðu póstinum um hæl þar sem dagsetning fyrir viðtal var ákveðin í 

sameiningu. Hinsvegar þurfti rannsakandi að ítreka erindi sitt við þrjá viðmælendur og gekk 

afar treglega að fá staðfestingu á dagsetningu fyrir viðtöl.  

 

Fyrir hvert viðtal voru upplýsingar um viðmælanda og fyrirtæki hans skráðar niður. 

Staðsetning viðtalanna var undir viðmælendunum komið, en þau fóru fram á þeim stöðum 

sem þeir völdu sjálfir. Sex af þeim níu viðmælendum sem teknir voru í viðtal eru búsettir í 

Kaupmannahöfn, líkt og höfundur, og voru þeir heimsóttir á vinnustaði þeirra til viðtals. Hinir 

þrír eru búsettir ýmist í Randers og í Árósum á Jótlandi og fóru viðtölin við þá aðila í gegnum 

símaforritið Skype. Viðtölin, sem voru tekin á tímabilinu 1. mars – 13. maí 2013, voru 

hljóðrituð með Voice Memo smáforritinu í Iphone. Að þeim loknum voru þau afrituð á 

nákvæman hátt, orð fyrir orð. Einnig voru skráðar niður lýsingar á þeim aðstæðum sem 

viðtölin fóru fram í ásamt hugleiðingum rannsakanda. Viðtölin voru hálfopin en rannsakandi 

spurði þó yfirleitt um þemu nokkurn veginn í sömu röð hverju sinni. Í byrjun viðtals kynnti 

rannsakandi sig og hélt stutta kynningu á Ávaxtakörfunni og tilgangi rannsóknarinnar. 

Viðmælendur voru spurðir hvort rannsakandi mætti hljóðrita viðtalið og hvort nafngreina 

mætti þá. Allir aðilar tóku vel í fyrirhugað fyrirkomulag. Rannsakandi þekkti ekki 

viðmælendurna persónulega og þurfti því að koma sér á framfæri sjálfur. Netföng hjá 

viðkomandi aðilum fengust ýmist á veraldarvefnum eða í gegnum samstarfsmenn þeirra sem 

svöruðu upphaflegu tölvupóstunum.  

 

 

3.5.  RÉTTMÆTI OG ÁREIÐANLEIKI RANNSÓKNAR 

 

Réttmæti segir til um hvort niðurstöður rannsóknar séu lýsandi fyrir þann hóp sem verið er að 

rannsaka og skiptist í innra og ytra réttmæti. Innra réttmæti segir til um hvort niðurstöður 

dragi upp raunsanna mynd af úrtaki rannsóknar, þ.e.a.s. þeim sem taka þátt í rannsókninni, en 

ytra réttmætið segir hinsvegar til um hvort niðurstöður eigi við um allt þýðið eða allan þann 

hóp sem rannsóknin nær til (Creswell, 2007). Í þessari rannsókn var leitast við að afla 

ítarlegra svara frá 9 aðilum úr dönsku viðskiptalífi sem hafa reynslu af innkaupum og 

dreifingu á barnaefni tengdu einelti. Síðan snýr ytra réttmætið að því hvort það megi alhæfa út 

frá niðurstöðum viðtalanna um þá þætti sem hafa áhrif á kaup þessara aðila á allt þýðið. En til 

þess að ná sem mestu réttmæti í viðtalsrannsókn þarf að ná ákveðinni mettun gagna, þ.e.a.s. 

að hætta að taka viðtöl þegar sömu svörin fást aftur og aftur og ekkert nýtt kemur fram í 

rannsókninni. Marktæki eigindlegra rannsókna er að sama skapi fremur takmörkuð, þannig að 

hér mun verða lögð áhersla á að ná fram ákveðinni mettun og vanda alla gagnaöflun þannig 

að niðurstöðurnar gefi sem raunsæjasta mynd af raunveruleikanum.  

 

Áreiðanleiki rannsóknar segir til um það hvort niðurstöður séu yfirleitt marktækar og hvort 

þær yrðu svipaðar ef rannsóknin yrði endurtekin (Creswell, 2007). Ef t.d. í þessu tilfelli yrði 

valið annað úrtak til viðtala þá væri áreiðanleiki rannsóknarinnar umtalsverður ef um sömu 

svörun væri að ræða og niðurstöðurnar svipaðar eða jafnvel eins (Bergsson, 2002). 

Samkvæmt Creswell felst réttmæti eigindlegra rannsókna í því að reyna að meta nákvæmni 

niðurstaðna eins vel og hægt er út frá þeim gögnum sem til eru og að rannsakandinn geri sér 

grein fyrir því að niðurstöðurnar eru fyrst og fremst eigin framsetning. Einnig skiptir miklu 

máli í gagnaöflun eigindlegra rannsókna að lögð sé áhersla á öflun margvíslegra gagna svo 

hægt sé að draga upp sem „réttasta“ mynd af viðfangsefninu (Creswell, 2007).  

 

 

3.6.  STAÐA RANNSAKANDA INNAN RANNSÓKNAR OG SIÐFERÐILEG ÁLITAEFNI  

 

Við framkvæmd þessarar rannsóknar kappkostaði rannsakandi við að sýna hlutdrægni í allri 

þeirri vinnu sem að henni kom. Rannsakandi kom með mjög opnum huga að þessari rannsókn 

og gerði sitt besta til þess að lita hana ekki af sínum persónulegu hugmyndum um hvernig 

best væri að koma íslensku barnaefni, sem tekur á einelti, á danska markaðinn. 

 

Við framkvæmd viðtalanna gætti rannsakandi þess að spyrja ekki leiðandi spurninga og leyfði 

viðmælendum sínum að stjórna ferðinni dálítið sjálfir, þannig að fram komi það sem þeim 

fannst mikilvægt. Rannsakandi leitaðist við að uppfylla allar siðferðilegar kröfur og ekki síður 

en aðferðafræðilegar. Það var t.d. rannsakanda mikilvægt að upplýsa þátttakendur sína um 

markmið rannsóknarinnar og fá samþykki þeirra áður en viðtöl voru tekin, og þær upplýsingar 

voru sendar til þátttakenda í kynningarbréfi fyrir viðtölin. Þar voru þeir fullvissaðir um að 

nafnleynd væri haldið ef óskað, og að þeir gætu verið vissir um að viðkvæmar upplýsingar og 

einstök svör yrðu ekki rekjanleg væri þess óskað. Enginn viðmælendanna kaus nafnleynd. 

Rannsakandi hafði í huga að viðfangsefnið gæti snert einstaklinga á misjafnan máta, t.d. gæti 

það verið afar viðkvæmt ef viðmælendurnir hafa beinlínis mjög neikvæða reynslu af dreifingu 

efnis sem beinist gegn einelti. Markmiðið var að þátttaka viðmælenda í rannsókninni væri 

frjáls og óþvinguð og skýrt var tekið fram að þeir gætu hætt þátttöku hvenær sem væri.  

4. NIÐURSTÖÐUR 

 

 

Í þessum kafla eru niðurstöður rannsóknarinnar kynntar. Kaflanum er skipt niður eftir 

niðurstöðum varðandi möguleika Ávaxtakörfunnar í Danmörku frá Red Barnet og Dansk 

Center for Undervisningsmiljø annars vegar, og frá dönsku sjónvarpsstöðvunum Danmarks 

Radio og TV 2 hins vegar.  

 

4.1.  RED BARNET OG DANSK CENTER FOR UNDERVISNINGSMILJØ  

 

Í þessum fyrsta undirkafla verður gerð grein fyrir útbreiðslu eineltis í Danmörku og þeirri 

dreifingu á eineltisefni sem félögin Red Barnet og DCUM standa að, og hafa staðið að, á 

danska markaðnum. Jafnframt eru kannaðir hvaða þættir það eru sem hafa áhrif á þeirra 

ákvörðun um að taka upp nýtt eineltisefni og koma því á framfæri til danskra neytenda.  

 

4.1.1. ÚTBREIÐSLA EINELTIS Í DANMÖRKU  

 

Að sögn allra viðmælenda frá Red Barnet og DCUM þá viðgengst einelti í flestum dönskum 

grunnskólum og er yfirhöfuð mjög útbreitt í landinu. Nokkrir skólar eiga í afar miklum 

vandræðum með einelti, en mismunandi er milli skóla hversu útbreitt það í raun er. Út frá 

rannsóknum DCUM þá upplifa u.þ.b. 16% af nemendum í 4.-10. bekk grunnskóla einelti, á 

einn eða annan hátt á. Karin Villumsen komst svo að orði í framhaldinu: „Nú veit ég ekki 

hversu mikið maður getur stuðst við þessar tölur þar sem þær eru gerðar upp á mismunandi 

máta eftir því hvernig maður spyr, og það skal maður ávallt hafa í huga“. Þá gátu tveir 

viðmælendur sammælst um það að fjölmörg börn eru hluti af eineltisferlinu, og jafnvel fleiri 

en talið er, þar sem einelti er svo flókið og margþætt fyrirbæri sem erfitt er að leggja línur á 

og afmarka. Viðmælandi hjá Red Barnet komst svo að orði:  

 

Börn gegna gjarnan því hlutverki að vera annað hvort fórnarlamb, gerandi eða 

áhorfandi eineltis og hinir síðast nefndu eru oft á tíðum afar margir. Það er þessi 

stóri áhorfendahópur sem við höfum einblínt á í „Fri for mobberi“ herferðinni. 

Mér finnst mjög gott ef það er hægt að hnykkja á hvernig hægt sé að hjálpa 

náunganum sem verður fyrir einelti í gegnum sjónvarpsþætti, þ.e.a.s. leiðbeina 

þeim sem standa hjá og horfa á. Börn vita af þessu vandamáli og eiga auðvelt 

með að setja sig í þessi spor. (P). 

 

Nokkrir viðmælendur voru sammála um að börn upplifa einelti á mismunandi hátt, og sum 

finna meira fyrir því en önnur. Þannig er einelti alvarlegra í augum sumra, sérstaklega ef barn 

hefur þurft að ganga í gegnum það í mjög langan tíma. Einn viðmælandi bætti við í 

framhaldinu: „Einelti skaðar börn fyrir lífstíð. Maður getur séð það á fullorðnu fólki sem 

hefur verið lagt í einelti sem börn. Það er kannski ómenntað og þorir ekki að finna sér maka. 

Þetta skilur eftir sig ör fyrir lífstíð og það er hræðilegt“ (P). 

 

Aðspurður um útbreiðslu eineltis í Danmörku svaraði viðmælandi hjá Red Barnet því, að 

tölfræðin sýndi að það væri afar umfangsmikið, en hinsvegar væri tíðnin á niðurleið frá því 

mælingar hófust í Danmörku árið 1998 (N). Annar komst svo að orði um viðfangsefnið: „ Það 

eru einnig skólar sem vinna stöðugt og staðfast að því að fyrirbyggja einelti og ná þannig að 

halda því í lágmarki“ (J). Hann segir að vandamálið sé mismunandi milli skóla en að það hafi 

beinst meiri athygli á einelti sem slíku á síðustu árum í Danmörku.  

 

4.1.2. DREIFING Á EINELTISEFNI Á DANSKA MARKAÐNUM 
 

Báðar stofnanir, Red Barnet og DCUM, koma að dreifingu á eineltistengdu efni í starfsemi 

sinni inn á danska markaðinn. DCUM kemur með óbeinni hætti að dreifingu slíks efnis en 

Red Barnet, þ.e.a.s. stofnunin er ekki fullgildur dreifingaraðili en starfar sem milliliður hvað 

það varðar. Eitt af hlutverkum DCUM er að vega og meta eineltistengt efni sem þeim berst, 

sem aðrir aðilar á markaðnum hafa búið til og þróað, og sé það viðurkennt eru unnar 

kynningar og athygli vakin á efninu á heimasíðu stofnunarinnar. Á heimasíðunni er loks sett 

upp vefslóð þar sem fólk getur keypt viðkomandi efni (V).  

 

Aðal markhópur DCUM, og sá hópur sem stofnunin hefur hvað mest snúið sér að, eru 

grunnskólabörn á aldrinum 6 til 15 ára. Allt eineltistengt efni frá DCUM er hannað fyrir börn í 

leikskólum og yngstu bekkjum grunnskóla. Ástæðunni fyrir því lýsir Ole Juhl á þennan hátt: 

„Það er eins og einbeiting barna minnki þegar þau eldast og færast í efri bekkina, þá eru svo 

margir aðrir hlutir sem eru að gerast í þeirra lífi ... . Þetta er ekkert sem við höfum rannsakað 

en okkar aðal markhópur eru grunnskólarnir.“  

Markhópur Red Barnet skiptist í raun í þrennt. Í hóp eitt er markhópurinn 3-5 ára 

leikskólabörn og í hóp tvö eru grunnskólabörn á aldrinum 6-8 ára sem eru í 1.- 2.bekk 

grunnskóla. Í hóp þrjú er barist gegn einelti meðal eldri barna og unglinga, eða 5.- 9.bekk 

grunnskóla, þar sem tekist er á við einelti sem fram fer í gegnum stafræna miðla. Eins og áður 

hefur verið nefnt, hefur Red Barnet frá árinu 2007 staðið að herferðinni „Fri for mobberi“  

sem er enn í gangi á landsvísu í Danmörku. Markmið herferðarinnar er að grípa snemma inn í 

líf ungra barna og verka sem fyrirbyggjandi aðgerð gegn einelti. Markhópur herferðarinnar 

eru börn á aldrinum 3-7 ára þar sem talið er að æskilegt sé að herja á leikskólabörn með slíkan 

fyrirbyggjandi boðskap (N). Herferðin „Fri for mobberi“, sem leggur megináherslu á einelti, 

leggur einnig áherslu á hvernig byggja megi upp jákvæð barnasamfélög sem eru 

fyrirbyggjandi á einelti á meðal barna í hópnum (N).  

 

Viðmælendur Red Barnet lýstu aðalvöru stofnunarinnar, sem dreifð er út til þriðjungs leik- og 

grunnskóla í Danmörku, til varnar eineltis:  

 

„Fri for mobberi“ er risavaxið verkefni hjá Red Barnet er við kemur einelti. Því er 

ætlað leikskólum og börnum í 1.-2. bekk grunnskóla. Við erum búin að þróa og búa 

til ferðatösku sem er hlaðin ýmsum verkfærum sem foreldrar, börn og fullorðnir í 

skólum geta unnið með í baráttunni gegn einelti. Þetta byrjaði sem pilot-verkefni og 

við fengum styrk frá krónprinsparinu til þess að fara til Ástralíu og fá hugmyndir 

þaðan og hingað heim. Út frá því var ein ferðataska búin til (P). 

 

... nokkrar stofnanir og skólar voru valdir í samvinnu við bæjarfélögin, og þar 

prófuðum við efnið. Það fyrsta sem við komumst að var að það var of breitt aldursbil 

fyrir aðeins eina tösku, þannig að það var búin til ein skólataska líka. (P) 

 

 

Við kaup á ferðatöskunni fylgir tveggja daga námskeið sem inniheldur kennslu og fræðslu um 

hvað einelti sé í raun og veru. Þar koma fram leiðbeiningar um hvað fólk getur gert þegar 

einelti gerir vart við sig, og einnig er sýnt fram á einfalda hluti sem hægt er að gera með 

börnum til þess að byggja upp jákvætt samfélag. Viðmælandi sagði enn fremur: „Þetta eru 

leikir, tónlist og nudd, eins og við köllum það, sem gefa hugmyndir um hvernig maður getur 

komið fræðslu á framfæri þannig að hún sé uppbyggjandi. Það eru margvísleg verkfæri, en 

þetta eru mjög áþreifanleg verkfæri.“ (N). Í töskunni eru einnig verkfæri sem leiðbeina 

fagaðilum að vinna með einelti annars vegar og foreldrum hinsvegar.  

Viðmælendur frá DCUM lýstu eineltistengdu verkfærum sínum á þann veg að þetta væri efni 

sem aðallega er ætlað fyrir fullorðna, þ.e.a.s. fræðsluefni fyrir fagaðila sem gefið er út á 

prenti. Þá hefur stofnunin gefið út bók með mismunandi aðferðum við baráttu eineltis, sem er 

byggð á reynslu kennara sem segja frá því hvernig þeir hafi lagt sitt af mörkum í sínum 

skólum. Það efni sem stofnunin hefur í höndum snýst mikið um að miðla þeirri reynslu sem 

aðrir hafa öðlast og að hjálpa fólki að læra hvort af öðru. Þá hafa einnig verið útbúnar töflur 

með spurningum, ætlaðar kennurum, um aðstæður sem nemendur hafa rætt um og þekkja vel 

frá sínum skólum. Villumsen bætti við í framhaldinu:  

 

Svo eru líka bækur með teikningum og dúkkum aðgengilegt sem styður við samtöl 

milli nemenda og styrkir vitneskju kennara. ... Svo höfum við örlítið af DVD diskum 

handa börnum og unglingum um einelti á netinu. Og svo er líka til fræðsluefni þar 

sem vídeó klippur eru notaðar. Þannig að þetta er dálítið mismunandi, en ef efnið er 

ætlað börnum og unglingum þá er það mikið í gegnum Youtube og myndbönd.  

 

 

Viðmælendur Red Barnet og DCUM voru spurðir um þá eftirspurn sem væri eftir 

eineltisefninu þeirra og hvaðan hún kæmi. Viðmælendur frá Red Barnet gátu sammælst um að 

mesta eftirspurnin kæmi frá skólum og leikskólum þar sem fagaðilar á þeim stöðum hefðu 

þörf fyrir slíkt efni. Foreldrar láta stundum á sér kræla, en þeir fara mest þá leiðina að hafa 

samband við skólana um eineltisefni, sem biðja Red Barnet um að útvega það. Þó voru tveir 

viðmælendur, einn frá Red Barnet og hinn frá DCUM, sem ekki voru á sama máli um hvaðan 

eftirspurnin kæmi. Signe  Paludan komst svo að orði um eftirspurnina:  

 

Hún kemur frá leikskólunum. Við höfum átt í erfiðleikum með að fá skólana til liðs 

við okkur. Fjórðungur skólanna hafa efnið okkar í fórum sínum, en þótt þeir hafi það 

þýðir ekki að þeir séu að nota það og það getur verið dálítið vandamál. Skólarnir 

hafa allt annan hugsunarhátt og beina sjónum sínum á aðra hluti og það þurfum við 

að athuga betur, þ.e.a.s. hvernig við getum gert það auðveldara fyrir þá að nota efnið 

okkar. En okkar aðal markhópur eru leikskólarnir og þaðan kemur mesta 

eftirspurnin. 

Ole Juhl svaraði spurningunni um eftirspurnina á þennan veg: „Klárlega frá grunnskólunum. 

Einelti er ekki vandamál sem maður vinnur með, eða er þekkt, á sama máta og í leikskólum. 

Þannig upplifum við það allavega ekki“.  

Viðmælendur lýsa þeirri verkun, og því hlutverki, sem verkfæri Red Barnet og DCUM eiga 

að gegna í baráttunni gegn einelti sem fyrirbyggjandi aðgerðum. Viðmælandi lýsti því þannig 

að það þurfi að grípa inn í og fyrirbyggja einelti snemma, áður en það verður of seint, með því 

að innleiða forvarnaráætlanir í skólum og heimilum. Mikið af aðgerðum DCUM snýr að því 

að kenna börnum og fullorðnum hvernig hægt sé að mynda vináttu í stórum sem smáum 

hópum. Einnig taka mörg verkfæri á því að hjálpa áhorfendum eineltis, þ.e.a.s. að leiðbeina 

þeim hvernig þeir geta gripið inn í og breytt ferlinu.  

Hjá Red Barnet er ferðatöskunni fyrst og fremst ætlað að fræða fólk um hvað einelti sé í raun 

og veru og veita leiðsögn um hvernig eigi að nota verkfærin til þess að berjast gegn einelti. 

Eftir það ráða fagaðilar, foreldrar eða börnin sjálf hvort þær aðgerðir sem mældar eru með séu 

innleiddar í skólastarfið eða inn á heimilið: „Þá þurfa þau að hrinda í framkvæmd aðgerðum, 

það þarf að halda barnafundi, og hluti af þeim er að börnin horfi í augu hvors annars og 

nuddi hvort annað, vegna þess að við viljum meina að maður stríði ekki þeim sem maður 

nuddar.“ (P).  

Mikilvægt þykir að innleiða forvarnaráætlanir inni á heimilum barna ef vel á að takast til. Það 

efni sem snýr að eineltisbaráttu á að miðla aðferðum um hvernig fólk geti beitt sér gegn því. 

Ole Juhl sagði í framhaldinu:  

 

Auðvitað á maður að gera eitthvað ef einelti gerir vart við sig, en þá er það of seint 

til að vinna úr vandamálinu ... . 

Það þarf að vinna að þessum fyrirbyggjandi aðgerðum, jafnvel þótt allt sé í lagi og 

engin vandamál virðast vera til staðar. Það er nauðsynlegt, og kennarar og nemendur 

eru orðnir meðvitaðir um mikilvægi þessa forvarnarstarfs. Kennurum er oft fyrst 

kunnugt um einelti þegar það hefur fengið að viðgangast í langan tíma og það er að 

verða of seint að grípa inn í, ekki satt? “.  

 

Slíkt forvarnarstarf er oftast í formi umræðna meðal fagaðila, foreldra og barna um hvernig 

hægt sé að koma í veg fyrir einelti, og hvers konar aðstæður geta komið upp sem erfitt er að 

takast á við.  

4.1.3. ÁHRIFARÍKT FORVARNAREFNI GEGN EINELTI  

 

Allir viðmælendur frá Red Barnet og DCUM deildu sömu reynslu um að áhrifaríkt verkfæri 

gegn einelti væri efni þar sem hnykkt er á hvernig byggja megi upp jákvæð vinatengsl meðal 

barna. Það þarf að taka áhersluna af einstaklingnum sem slíkum, þar sem einelti snýst um 

annað og meira en að einhver skeri sig úr hópnum með einhverjum sjáanlegum hætti. Það þarf 

að taka á þeim neikvæðu félagslegu tengslum og þeirri umgengni sem börn sýna sín á milli og 

sýna fram á að slíkt er „sýkt“ samfélag. Ole Juhl lýsir sinni reynslu á þennan hátt: „Ég held að 

manni sé ekki strítt vegna þess að maður sker sig úr, eða af því maður er öðruvísi. Ég hef ekki 

trú á því að maður verði fyrir einelti af því að maður gengur með gleraugu eða er 

rauðhærður. Þetta snýst miklu meira um slæm félagsleg tengsl.“ 

 

Viðmælendur voru einnig á sama máli um að forvarnarefni gegn einelti ætti að vera beint 

gegn fullorðnum. Allt eineltisefni DCUM til dagsins í dag hefur verið beint að fullorðnum, 

þ.e.a.s. kennurum, skólum og foreldrum þrátt fyrir að markhópur stofnunarinnar séu börn. 

DCUM hefur aldrei komið á legg efni sem er beint ætlað börnum en af reynslu viðmælenda 

eru það fullorðið fólk sem kemur af stað aðgerðum gegn einelti, en ekki börn. Án þátttöku 

fullorðna fólksins gerist lítið, þ.e.a.s. ef markmiðið er að breyta andrúmslofti á leik- eða 

grunnskóla þá þarf aðkomu fullorðna að þeirri vinnu. Fullorðið fólk ætti að fá fræðslu um 

hvernig megi skapa umræður um einelti við börn, en börn eiga sjálf að verða meðvituð um 

hvað þau gera og hvernig þau geti lagt sitt af mörkum til þess að hlúa að jákvæðu 

barnasamfélagi. 

 

Af reynslu viðmælanda hjá DCUM er nauðsynlegt að forvarnarefni gegn einelti geti stuðlað 

að breytingum á viðhorfi fólks til eineltis í Danmörku:  

 

Það er mjög ríkt í Dönum að einelti sé vandamál einstaklingsins. Í sambandi við 

fullorðna, þá væri gott að fá eineltisefni sem byggir á því að upplýsa að einelti er 

annað en einstaklingsbundið vandamál. Efnið ætti að koma af stað umræðum og fá 

fólk til þess að prófa að gera eitthvað hér og nú.“ (V).  

 

Að lokum lýstu viðmælendur því að eineltistengt efni má gjarnan vera skemmtilegt og varast 

þurfi að tala einungis um neikvæðu þættina. Efnið þarf að ná til barna á góðan máta og hnýta 

þau saman þar sem einelti snýst mikið um þau tengsl sem myndast milli barna. 

 



Lokaverkefni til MS prófs 2013 

 

48 Rakel Guðmundsdóttir 
 

Aðspurðir hvort afþreying í eineltistengdu efni væri mikilvægt voru viðmælendur frá DCUM 

sammála um að svo væri ekki. Þeir lýstu því svo að mikilvægara væri að slíkt efni myndi bera 

út einhvern boðskap. Hvað afþreyingu varðaði þá væri hér um að ræða siðferðislega vídd þar 

sem einelti er afar alvarlegt vandamál, og sé stuðst við afþreyingu við baráttu gegn einelti þá 

megi ekki hlægja að fyrirbærinu sjálfu sem slíku. Ef eineltistengt efni er of skemmtilegt eða 

fyndið, þá gæti áhorfandinn einungis upplifað það sem leik eða leikrit. Slíkt væri komið of 

langt frá þeim raunveruleika sem börn þekkja frá sínu daglega lífi. Af reynslu viðmælenda er 

vel hægt að fanga athygli barna og vekja áhuga hjá þeim á málefnum sem þeim þykir 

áhugaverð varðandi þeirra líf og hlutverk í skólanum. Börn vilja gjarnan vera með í því sem er 

að gerast í skólanum og þá þurfi það ekki endilega að vera þættir sem eru skemmtilegir eða 

fyndnir. Niðurstaðan var sú, að í eineltistengdu efni þarf að taka einelti alvarlega en 

viðmælendur voru þó á sama máli um að jafnvel væri hægt að meðhöndla efnið á léttari 

nótum sé rétt staðið að því.  

 

Viðmælendur Red Barnet voru spurðir sömu spurningar og þar fengust þau svör að afþreying 

í eineltistengdu efni væri nauðsynleg. Reynsla þeirra sýnir, að til þess að fá börn til þess að 

sýna viðfangsefninu áhuga þá þurfi að ná til þeirra í frítíma þeirra og að það sé vel hægt að 

dreifa boðskap á góðan og skemmtilegan hátt:  

 

Við vitum að það eru ekki alvarlegir hlutir sem börn nenna að einbeita sér að í 

frítíma sínum og því verðum við að fanga þau í gegnum eitthvað sem er 

skemmtilegt. Maður verður að átta sig á hvað þeim finnst skemmtilegt og spila á þá 

hluti, t.d eins og tónlist og dans. Það er afar mikilvægt.“ (P).  

 

 

4.1.4.  HVAÐ HEFUR ÁHRIF Á ÁKVÖRÐUN FAGAÐILA AÐ DREIFA ÚT NÝJU EFNI GEGN EINELTI 

 

Viðmælendur voru spurðir hvaða þættir það eru sem hafa áhrif á ákvörðun þeirra um að taka 

að sér nýtt efni er snýr að einelti, og koma því inn á danska markaðinn. Viðmælendur Red 

Barnet svöruðu því á þann veg, að barátta gegn einelti er kjarni stofnunarinnar þar sem 

fjölmörg börn í Danmörku verða fyrir því á hverjum degi. Stofnunin vinnur statt og stöðugt að 

því að koma í veg fyrir þetta samfélagsmein og því eru öllum aðilum tekið fagnandi sem 

styðja þá hugsun er liggur á bakvið „Fri for mobberi“ herferðina. Paludan bætti við í 

framhaldinu: „Hvort sem það erum við eða aðrir sem framleiða efnið skiptir í raun engu máli, 

bara svo lengi sem við vinnum saman að því að börnum verði ekki strítt.“.  

 

Það sem hefur hvað mest áhrif á ákvörðun Red Barnet, um að dreifa nýju efni gegn einelti, er 

eftirspurn frá neytendum. Viðmælendur lýsa reynslu sinni þannig að þau kanni reglulega 

stöðuna á markaðnum með því að spyrja börn, foreldra, kennara og uppeldisfræðinga um 

hvort þörf sé á nýju efni og í mörgum tilfellum verður til nýtt efni í framhaldi af því. Einnig er 

fylgst með nýjustu rannsóknum á einelti en nýjar niðurstöður, eða ný sjónarhorn hvað það 

varðar, geta haft áhrif á hvort stofnunin fari að einblína á aðra og nýja hluti. 

 

Stærsti áhrifavaldur þess að DCUM komi nýju eineltisefni á framfæri á danska markaðnum er 

að framleiðendur viðkomandi efnis snúi sér til stofnunarinnar og haldi kynningu á efninu. Í 

kjölfarið leggur stofnunin óformlegt mat sitt á efnið og viðmælendur lýstu framhaldinu á 

þennan veg: „Ef ég met það þannig að við höfum ekki staðið að umfjöllun á þessu efni áður, 

og að það sé fólk sem gæti haft ánægju af því þá væri það góð leið til þess að það fái 

umfjöllun.“ (V).  

Stofnunin byggir á því verkefni að nemendur í Danmörku hafi gott, andlegt námsumhverfi, og 

að þeir hafi það gott í skólasamfélaginu. Ole Juhl bætti við: „Við höfum engin eineltislög í 

Danmörku, en við höfum lög sem kveða á um að nemendur hafi rétt á andlega heilbrigðu 

námsumhverfi, og slæmt andlegt námsumhverfi fellur beint undir einelti“. 

 
 

4.1.5. MÖGULEIKAR ÁVAXTAKÖRFUNNAR HJÁ RED BARNET OG DCUM  

  

Viðmælendur Red Barnet og DCUM voru spurðir að því, hvað myndi gera þá áhugasama um 

að dreifa Ávaxtakörfunni í Danmörku á DVD formi. Viðmælendur Red Barnet svöruðu því að 

það færi fyrst og fremst eftir þeim þáttum er snúa að fjárhag stofnunarinnar. Stofnunin sjálf 

hefur litla peninga til ráðstöfunar og því væri fyrsta verk hennar að sækja um styrki frá 

sjóðum eða fá aðila til þess að veita fjárveitingu í verkefnið. Ávaxtakarfan þarf að falla að 

þeirri þörf og eftirspurn neytenda eftir efni, sem núverandi efni stofnunarinnar er ekki að 

uppfylla til þess að það koma til greina. Þá þarf Ávaxtakarfan að byggja á þeim gildum og 

þeirri hugsun sem Red Barnet hefur varðandi einelti en ef svo er ekki þá mun stofnunin ekki 

taka Ávaxtakörfuna til dreifingar. Netteberg hafði þetta einnig um málið að segja:  

Það sem truflar örlítið er að við höfum einnig fígúrur sem ganga eins og rauður 

þráður í gegnum forvarnar efni okkar, og þær eru í allt öðrum heimi en þær sem eru í 

Ávaxtakörfunni. Á þann máta gætum við hafnað Ávaxtakörfunni ef við værum spurð 

„viljið þið þetta?“. Og svo er þetta ávallt spurning um peninga. 

 

Signe  Paludan tekur í sama streng og Netteberg: 

 

... Og þegar við erum að tala um þennan aldurshóp, þá erum við alltaf mjög 

áhugasöm um að hafa bangsann okkar með, því hann er okkar „lukkudýr“. 

Ávaxtakarfan hefur markhópinn 4-8 ára, við höfum 3-8 ára sem næstum það sama. 

Það er ekki svo stór munur. Þannig að ef við myndum vera með í þessu, þá held ég 

að bangsinn yrði að vera með. 

  

 

Að sögn viðmælenda Red Barnet gátu þau ekki borið Ávaxtakörfuna saman við annað 

eineltistengt efni í Danmörku. Þau höfðu reynslu af því að hafa séð barnaefni þar sem 

fullorðið fólk fer í búninga og þar sem stuðst er við fígúrur með mismunandi hlutverk, en að 

boðskapurinn sé um einelti er sérstakt og ekki sé hægt að bera barnaefnið saman við annað 

sem þau þekktu. Paludan lýsti þessu á þann veg: 

 

Mér finnst önnur eineltis-barnaefni alvarlegri og skyldara því efni, sem stuðst er við í 

skólum. Ég sé að þetta er ekki hugsað sem slíkt heldur frekar fyrir frítíma barna. Þá 

er komið annað sjónarhorn og mér finnst það mjög, mjög gott. Annað efni sem ég 

hef séð snýst um að sjá einhvern verða fyrir einelti og svo á maður að tala um það. 

Svo þetta er allt önnur leið til þess að koma skilaboðunum á framfæri. 

 

 

Viðmælendur DCUM lýstu því á þann veg, að til þess að stofnunin myndi skapa umfjöllun 

um Ávaxtakörfuna á danska markaðnum þyrftu fagaðilar að skoða efnið nánar fyrst og prófa 

þyrfti efnið á markhópnum. Stofnunin myndi vilja fá staðfestar upplýsingar um gengi og 

vinsældir Ávaxtakörfunnar á Íslandi, og hvort efnið hafi haft einhver áhrif í baráttu gegn 

einelti.  

 

Viðmælendur lýstu viðfangsefninu enn frekar á þann hátt, að stofnunin myndi ekki taka 

Ávaxtakörfuna að sér og selja hana áfram. Ef efnið er vel unnið, hefur eitthvert gildi fyrir 

neytendur og fellur vel að starfsemi stofnunarinnar þá myndi DCUM skapa umfjöllun í 

kringum Ávaxtakörfuna og setja upp vefslóð á heimasíðu stofnunarinnar þar sem fólk gæti 

nálgast hana. Viðmælandi DCUM sagði að lokum:  

 

Við höfum áður fengið beiðnir frá forlögum um að selja efni þeirra í netbúðinni 

okkar og við höfum sagt nei við því, vegna þess að við erum stofnun sem er styrkt af 

skattfé og fjárlögum svo það er hættulegt fyrir okkur að vera með í slíku. Við viljum 

gjarnan láta markaðinn vita um tilurð efnisins, að það er til! En fyrir utan það þá 

viljum við ekki markaðssetja það eða selja. (J). 

 

Í næsta kafla verður gert grein fyrir þeim niðurstöðum er fengust frá sjónvarpsstöðvunum 

Danmarks Radio, TV 2 og Nordvision samstarfinu.  

 

 

4.2.  DANMARKS RADIO, TV 2 OG NORDVISION 

 

Í kaflanum hér á undan var farið yfir þær niðurstöður sem fengust frá fagaðilum hjá Red 

Barnet og DCUM varðandi möguleika Ávaxtakörfunnar í Danmörku. Í þessum kafla er fjallað 

um þá þætti sem hafa áhrif á ákvörðun innkaupa- og framkvæmdastjóra sjónvarpsstöðva um 

kaup á nýju barnaefni. Kannað er hvaða kröfur Danmarks Radio, TV 2 og Nordvision 

samstarfið gera til nýs barnaefnis, einkum til þess er snýr að einelti, og hvort 

sjónvarpsstöðvarnar hafi áætlanir um að hafa eineltisþema á sinni dagskrá í nánustu framtíð.  

 

4.2.1. KRÖFUR SEM GERÐAR ERU TIL NÝS BARNAEFNIS  

 

Allir viðmælendur frá sjónvarpsstöðvunum og Nordvision samstarfinu voru spurð að því 

hvaða kröfur væru gerðar til barnaefnis, þannig að það yrði keypt og sent út á stöðvunum. 

Viðmælendurnir lýstu því allir fyrir rannsakanda að það væru afar margir þættir sem nýtt 

barnaefni þarf að innihalda, en þó væri engin uppskrift til að hinu fullkomna barnaefni sem 

ávalt yrði keypt og sýnt.  

 

Fyrsta krafa allra viðmælenda er að sjá viðkomandi barnaefni áður en næstu skref eru tekin. 

Viðmælendur frá Danmarks Radio sögðust horfa mikið til þess hvort efnið innihéldi góða 

sögu, hvort framleiðslan væri góð og hvernig sögunni væri miðlað áfram m.t.t. markhópsins. 

Frederik Hansen komst svo að orði: „Samskiptin í barnaefninu þurfa að vera góð og vera í 

takt við það sem markhópurinn þarf. Þá þarf barnaefnið að virka í þeirri menningu sem efnið 

er sýnt í, í þessu tilfelli Danmörku, og innihalda hluti sem dönsk börn kannast við og skilja.“  

 

Viðmælendur lýstu næstu skrefum á þann hátt að horft sé til efnisskrár stöðvanna þegar kemur 

að innkaupum á nýju efni, þ.e.a.s. hvers konar barnaefni er í eigu þeirra í dag og af hvernig 

efni er mest þörf á. Sjónvarpsiðnaðurinn er afar síbreytilegur og það getur verið á mismunandi 

tímabilum sem þörf er fyrir eitthvað sérstakt: „ ... og því getum við ekki alltaf sagt að okkur 

vanti alltaf þetta.“ (Hansen). Ritstjóri DR Ultra sagðist styðjast við þá stefnu sem ritstjórnin 

væri búin að setja um hvers konar sjónvarpsþætti stöðin ætti að leggja mesta áherslu á. Horft 

væri mikið til þess hvaða sjónvarpsþætti stöðin hefði þörf á í dag, og hvað stöðin muni hafa 

þörf fyrir á næsta ári. Hinsvegar færu innkaup ekki alltaf eftir stefnunni og nær allir 

viðmælendur tóku fram að oft væri um innsæistilfinningu, eða innstu sannfæringu, að ræða 

þegar nýtt efni er keypt inn á stöðvarnar, hvort sem það uppfyllir alla kvóta eða ekki. 

Christian Volfing  lýsti sinni reynslu á þann veg:  

 

Ég er nýbúinn að kaupa sjónvarpsþátt sem heitir „Danmarks vildeste maskiner“ sem 

passar engan veginn inn í stefnuna! Þetta var hrein innsæistilfinning. Það er eitthvað 

í þessu sem er svo frumlegt, og ég gat vel hugsað mér að prófa þetta. Stundum 

hugsar maður „við verðum að prófa þetta“, og þá gerum við það. Stundum tökum 

við þessa áhættu og þá gerast einhverjir galdrar og maður fær eitthvað sem maður 

átti ekki von á. 

 

Frederik Hansen tók í sama streng og sagði að erfitt væri að útlista nákvæmlega þær kröfur 

sem gerðar eru til nýs barnaefnis, það væri í raun engin uppskrift að þeim: „ Stundum kemur 

mjög góð hugmynd á okkar borð sem er vel útfærð og við bara verðum að eignast, sama 

hvernig hún stendur gegn öllum kröfum og breytum.“  

Aðrir viðmælendur DR tóku í sama streng og lýstu því ennfremur að sjónvarpsstöðin vilji 

senda út þau skilaboð til áhorfenda að þar væru aðilar á ferð sem væru fjörugir og forvitnir. 

Stöðin vilji sýna börn eins og þau eru, en ekki eins og þau eigi að vera. Hornsteinn DR 

barnastöðvanna tveggja væri að sýna börn og ekki einungis fullorðið fólk. Mikilvægt er að 

stöðin bjóði upp á mikla fjölbreytni og því eru valdir inn nokkrir þættir sem einblína á einn 

hlut, og aðrir er snúa að öðru. Framkvæmdastjóri stöðvanna Ramasjang og Ultra komst svo að 

orði:  

Það er ekki þannig að allir þættir eigi að líkjast hver öðrum og vera eins. Það eiga 

þeir ekki að vera. Við viljum gjarnan hafa fjölbreytni þar sem einn þáttur fjallar um 

sambönd og tengsl, aðra sem fjalla mest um líkamann og enn aðra sem fjalla mest 

um náttúruna. Auðvitað væri dásamlegt ef einn þáttur gæti tekið á öllum þessum 

hlutum, en við reiknum ekki með að allir sjónvarpsþættir innihaldi allt. Það verður of 

mikill ruglingur ef maður ætlar sér of mikið í einu. (Hæstrup). 

 

Viðmælendur voru sammála um að sú krafa sem Danir, og Norðurlöndin yfirhöfuð, gera til 

nýs barnaefnis væri að það sé frumlegt. Reynsla Henrik Hartman hjá Nordvision er þessi: 

„Það er lögð mikil áhersla á að efnið sé frumlegt á Norðurlöndunum. Það sem er sérstakt við 

norrænu stöðvarnar er að þær vilja senda út efni fyrir börn sem fjallar um líf þeirra, sorgir 

og áskoranir“. Ritstjóri DR Ultra tekur undir þessi orð og lýsti fyrir rannsakanda vinsælasta 

sjónvarpsþætti stöðvarinnar, Sofies verden, sem er umræðuþáttur fyrir börn þar sem þau geta 

rætt um málefni sem snerta þau, t.d. einelti. Um vinsældir þáttanna komst hann svo að orði: 

„Ég held, að það sem gerir þetta vinsælt er að börn kunna vel að meta þegar þau eru tekin 

alvarlega og þau fá leyfi til þess að tala um þessi þyngri málefni.“ (Volfing ).  

 

Viðmælendur DR Ramasjang lýstu því að þættir eins og húmor geti vegið þungt þegar kemur 

að nýju barnaefni. Oft á tíðum eru kynntir nýir sjónvarpsþættir til leiks, bæði frá Danmörku 

og öðrum löndum, sem virðast uppfylla allar kröfur en hafa vissan húmor eða vissan stíl sem 

er ekki í takti við það andrúmsloft sem er við lýði á stöðvunum. Þeir þættir passa ekki við 

stefnu stöðvanna og eru þ.a.l. ekki teknir inn. Nýir þættir eru gjarnan bornir við þann tón (e. 

tone of voice) og þau gildi sem stöðin hefur í heiðri, og hið nýja barnaefni þarf að falla vel að 

þeim. Efnið þarf að passa vel við Ramasjang sem vörumerki, en stöðin markaðssetur sig sem 

land þar sem mismunandi þáttastjórnendur, karakterar og fígúrur búa. Framkvæmdastjóri 

Ramasjang lýsti einum hluta innkaupaferilsins á þann hátt: „ ... maður þarf að kíkja á hvern 

þátt fyrir sig og sjá hvort hann hafi tóninn“. (Hæstrup). 

 

Viðmælendur Danmarks Radio og TV 2 undirstrikuðu að það sem mestu máli skipti er að 

barnaefnið sé skemmtilegt. Það er afgerandi þáttur sem ræður til um hvort það sé keypt og 

sent út eða ekki: „ Á Ramasjang munt þú aldrei upplifa tómt blaður, það er mjög sjaldgæft. 

Það þarf að vera saga, það verður að vera kraftur og ákveðinn skriðþungi í efninu.“ 

(Hansen).  

Innkaupastjóri barnaefnis á TV 2, Preben Vridstoft, tekur undir þessi orð og sagði að 

mikilvægt væri að barnaefni sé skemmtilegt og fyndið:  

 

Barnaefni á að vera í augnhæð. Fram fyrir allt má það ekki tala niður til barna, það á 

að tala við börnin. Það þarf að vera eitthvað sem þau þekkja úr sínum heimi, og 

innihalda eitthvað sem skiptir þau máli. Það á að vera skemmtilegt og fyndið, sem er 

hið allra, allra mikilvægasta. 

 

Viðmælendur voru einnig sammála um að vægi afþreyingar og húmors í barnaefni færi í raun 

eftir eðli viðkomandi sjónvarpsþáttar hverju sinni. Reynslu viðmælenda var lýst fyrir 

rannsakanda á þann veg, að oft á tíðum fái þeir sjónvarpsþætti á sitt borð sem vitað væri 

fyrirfram að yrðu ekki vinsælir. Christian Volfing  komst svo að orði: „Við fáum barnaefni 

sem inniheldur svo mikið af hinu „rétta“ og allt sem það fjallar um er svo rétt og satt að við 

vitum strax í byrjun að efnið verður mjög, mjög leiðinlegt“. Þá var einnig lögð áhersla á að þó 

að sjónvarpsstöðvarnar vilji bjóða upp á skemmtilegt barnaefni, þá forðast þær að hafa of 

mikið af þáttum á dagskrá sem hafa engan dýpri boðskap eða meiningu. Æskilegast væri að 

sýna þætti sem innihalda blöndu af afþreyingu og boðskap, en reynsla viðmælenda frá 

Danmarks Radio er sú að slíkir þættir virka hvað best.  

Viðmælendur útskýrðu fyrir rannsakanda að lítil börn horfa oftar en ekki ein á sjónvarpið og 

því verður barnaefni að bjóða upp á ríka afþreyingu þannig að hægt sé að fanga þau til áhorfs. 

Í gegnum afþreyingu má leika boðskapinn til barna á þann hátt að þau skilji hann og geti haft 

gagn af honum að áhorfi loknu. En viðmælendur bentu einnig á að hugtakið afþreying væri 

ekki endilega tengt við að börn veltist um af hlátri líkt og um grínþátt væri að ræða. Afþreying 

snýst líka um að efnið nái til barna og fái þau til að hugsa um innihald þáttarins eftir áhorf. 

Því væri vel hægt að búa til barnaefni sem fjallar um alvarlega hluti en hafa ríkt 

afþreyingargildi. Preben Vridstoft bætti við í framhaldinu:  

 

Það er hægt að gera sorglegan þátt um systur einhvers sem deyr úr krabbameini, eða 

um einhverfan einstakling sem í prinsippinu er virkilega mjög sorglegt. En það getur 

samt innihaldið afþreyingu vegna þess að út frá mínum bæjardyrum séð þá þýðir 

afþreying ekki að maður skellihlær og slái sér á lær. Afþreying fyrir mér er líka 

þegar maður er hugfanginn af efninu, er bundinn af því og sérstaklega ef maður 

hugsar eða talar um það eftir á.  

Viðmælandi frá Nordvision samstarfinu tók undir þau orð að sjónvarpsiðnaðurinn leggi mikla 

áherslu á afþreyingu en bætti því við að á endanum væri afar mikilvægt að allt efni innihaldi 

hluti sem skipta áhorfendur máli:  

 

... ég held að sjónvarpsiðnaðurinn sé á þeirri leið að bjóða meiri afþreyingu. En 

þegar um innihald sjónvarpsþátta er að ræða, þá á það að vera viðeigandi. Það á enn 

að vera innihald sem er mikilvægt áhorfandanum, og það er einelti. Það er mikilvægt 

að hafa skýra sýn á einelti, en hversu mikla áherslu eigi að leggja á afþreyingu er 

erfitt að segja finnst mér“. (Hartman).   

 

Einn viðmælandi hafði reynslu af því að menn reyni oft á tíðum að þrýsta að þeim mörkum 

sem eru varðandi húmor í barnaefni. Einn komst svo að orði: „Þættirnir mega ekki vera of 

penir, þeir mega ekki vera of krúttlegir eða of fágaðir og barnalegir þannig séð“. (Volfing ).  

 

Í næsta kafla verður farið yfir þau atriði sem innkaupastjórar sjónvarpsstöðvanna horfa 

sérstaklega til þegar um nýtt barnaefni með skýran boðskap er að ræða.  

 

 

4.2.2. KRÖFUR SEM GERÐAR ERU TIL NÝS BARNAEFNIS SEM FJALLAR UM EINELTI  

 

Í þessum kafla verður farið yfir þær kröfur sem Danmarks Radio og TV 2 gera til barnaefnis 

sem hefur skýran boðskap, líkt og uppræti eineltis.  

 

Allir viðmælendur frá Danmarks Radio og TV 2 voru sammála því að um sömu kröfur væri 

að ræða til alls barnaefnis sem á borð þeirra berst, hvort sem það innihaldi skýran boðskap eða 

ekki. Að þeirra mati er slíkt barnaefni ekki frábrugðið öðru barnaefni. Helsta krafan sem 

viðmælendur höfðu sammerkt var að efnið verður að hafa frá sérstaklega góðri sögu að segja 

og innihalda skemmtilega karaktera sem eiga áhugaverð sambönd sín á milli. Efnið þarf að 

bera auðkenni markhópsins, innihalda húmor og umgjörð þáttanna verður að vera aðlaðandi 

og frumleg. Ulla Hæstrup komst svo að orði:  

 

Svo að hluta til eru það sömu hlutir sem gilda fyrir þætti sem fjalla um einelti eins og 

fyrir alla aðra, ég horfi ekki á þá neitt öðruvísi. Fyrir mér hafa þeir þema sem fjallar 

um einelti. Þeir gætu alveg eins fjallað um eitthvað annað. 

Viðmælendur voru sammála um að þeir myndu búa til barnaefni á sama hátt, hvort sem það 

fjallaði um einelti eða eitthvað annað; „ ... þannig að það þarf að innihalda það sama, sömu 

skilyrði til þess að búa til gott barnaefni“. (Hæstrup). Viðmælendur DR hnykktu á að 

mikilvægt væri að forðast uppeldisfræðslu í slíkum þáttum og leggja frekar áherslu á sögu 

þáttanna:  

 

„Nú eigið þið að heyra allt um einelti!“ Það er ekki tóninn á Ramasjang. Frekar „Nú 

fáið þið að heyra góða sögu“, og svo býr maður til góða sögu, og í henni er kannski 

eitthvað um einelti, um félagsmótun, hvernig maður er góður vinur og hvernig 

maður fær samfélagið til að virka. (Hansen).  

  

Innkaupastjóri TV 2 tekur í sama streng og lýsti því fyrir rannsakanda að stöðin hafi ekki til 

sýnis barnaefni þar sem uppeldisfræðsla væri við lýði eða þar sem börnum væri bannað að 

gera einhverja vissa hluti. Reynsla viðmælanda var sú, að vel hafi tekist til þegar stöðin hafði 

til sýnis barnaefni gegn offitu. Þar voru skilaboðin með óbeinum hætti, en börn sáust aldrei 

fara inn á hamborgarastaði eða borða sælgæti en oft á tíðum fengu þau sér gulrætur eða salat. 

 

Tveir viðmælendur lýstu því fyrir rannsakanda hversu mikilvægt væri að fólk sem semdi 

barnaefni með sérstakan boðskap myndi gera það með hjarta og sál. Reynsla þeirra sýnir að 

þegar um slíkt barnaefni er að ræða, þá þurfi einhver að standa að baki því sem hefur 

brennandi ástríðu fyrir því að koma viðkomandi boðskap á framfæri. Mikilvægt er að 

höfundar slíks efnis ráðfæri sig við barnasérfræðinga áður en efnið fari í vinnslu, sem geta 

sagt til um hver færni og skilningur markhópsins er. Þannig er betur hægt að tryggja að 

markhópurinn skilji í raun um hvað efnið fjalli og geti þ.a.l. tekið boðskapinn til sín.  

 

 

4.2.3. ÞÆTTIR SEM HAFA NEIKVÆÐ ÁHRIF Á KAUPÁKVÖRÐUN DANMARKS RADIO OG TV 2 

 

Í þessum kafla verður farið yfir þá þætti sem gera nýju barnaefni erfitt fyrir að vera keypt inn 

á sjónvarpsstöðvar í Danmörku.  

 

Allir viðmælendur undirstrikuðu að barnaefni megi ekki einblína á uppeldi og fræðslu. 

Viðmælendur frá Danmarks Radio lýstu því þannig að þau eru afar meðvituð um þá staðreynd 

að barnastöðvar þeirra eru hluti af þeirri barnæsku sem börn eiga í Danmörku. Börn þar í landi 

horfa afar mikið á sjónvarpið og Danmarks Radio er með í því að móta þau, en viðmælendur 

tóku skýrt fram að það efni sem hefði of áberandi „vísifingur“ væri illa séð: „Eitt sem er mjög 

mikilvægt er að við viljum vera með í að móta börnin, en ekki ala þau upp“. (Hæstrup). 

Danmarks Radio vill einblína á að bjóða börnum upp á vandaðar sögur og hingað til hefur 

allur boðskapur í þeirra þáttum verið óbeinn eða sem undirliggjandi þema. Frederik Hansen 

komst svo að orði: „Ég persónulega fíla ekki þegar einhver hefur búið til eitthvað sem fjallar 

um ákveðið málefni og segir; nú skulum við læra um þetta! En ég kann vel að meta ef einhver 

vill segja góða sögu sem ég get tengst og hefur annars stigs fræðslu; eitthvað siðferði eða 

eitthvað“. Viðmælendur DR hitta afar oft aðila sem vilja selja þætti sem hafa skýran boðskap 

en frá þeirra bæjardyrum séð er það of uppalandi efni, jafnvel þótt um litríkar og glaðar 

fígúrur sé að ræða.  

 

Innkaupastjóri TV 2 tekur undir ummæli Danmarks Radio að barnaefni megi aldrei vera 

uppeldisfræðilega rétt. Í afar mörgum sjónvarpsþáttum er einhver undirliggjandi boðskapur en 

hingað til hafa ekki verið til sýnis sérstakir þættir sem hafa það skýra markmið að taka fyrir 

eitthvað sérstakt málefni. Vridstoft bætti við í framhaldinu:  

 

... skáldskapur er það allra besta til að kenna börnum eitthvað. Það er algjörlega 

dásamlegt að maður geti leikið þannig við börn, það má bara aldrei fjalla um neitt 

uppeldisfræðilegt á neinum tímapunkti. Meira að segja tveggja ára börn skynja það 

vel þegar reynt er að kenna þeim eitthvað og þá missa þau áhugann. 

 

Viðmælendur lýstu því fyrir rannsakanda að það barnaefni þar sem fullorðið fólk væri gert að 

hetjum sem leysa vandamál barna væru afar óvinsæl og óæskileg. Í Danmörku er menningin 

slík, að börn eiga ekki að fara til fullorðinna til að fá lausn við sínum vandamálum, heldur 

eiga þau að leysa þau sjálf í sameiningu við hvort annað. Tveir viðmælendur nefndu íslensku 

sjónvarpsþættina um Latabæ sem dæmi um þetta en þar er Sportacus hetjan sem bjargar 

börnum úr klípum. Viðmælendur vildu meina að slík skilaboð gæti átt heima í 

Bandaríkjunum, þar sem börn eru vön hetjum á borð við Súperman og Batman, en í 

Danmörku er þetta afar óæskilegt þar sem þetta er á skjön við hinn norræna hugsunarhátt: 

„Þetta er mjög ónorrænt! Það kemur fullorðinn maður sem hjálpar og bjargar börnunum! Ef 

þú horfir á Línu langsokk þá biður hún aldrei nokkurn fullorðinn mann um hjálp“. (Vridstoft). 

Ulla Hæstrup benti einnig á að í Latabæ mætti greina mjög skýra og greinilega herferð um 

visst málefni, en slíkt væri talið afar uppeldisfræðilegt efni; „ ... og þættirnir reyna ekki að 

fela að þeir eru að ala upp og eru beinlínis mjög uppalandi“.  

 

Fjórir, af þeim fimm viðmælendum frá sjónvarpsstöðvunum og Nordvision, voru sammála því 

að í Danmörku þykir það afar gamaldags að sjá fullorðið fólk klæðast búningum og leika 

leikrit á sjónvarpsskjánum. Einn viðmælandinn komst svo að orði: „Það er eiginlega ekki til 

neitt verra en fullorðið fólk í búningum. ... á sjónvarpsskjá er það hryllilega, hræðilega 

gamaldags“. (Vridstoft). Enginn af viðmælendunum mundu eftir nokkru barnaefni í dönsku 

sjónvarpi sem væri framsett á þann mátann, nema með því að hugsa tilbaka til 8.áratugarins. 

Það er þá helst barnaefnið Lille nørd, sem er til sýningar á DR Ramasjang, sem kemur upp í 

huga viðmælenda en þar klæðast þáttastjórnendur búningum af og til og fara í leiki er snúast 

um félagsmótun (e. socialiseringslege). Frederik Hansen útskýrði af hverju færi svo lítið fyrir 

þessu á þann mátann: „ ... þegar við sýnum manneskjur, viljum við að þær séu ekta, þ.e.a.s. 

alvöru fólk, eða alvöru börn sem eru ekki að leika neitt. ... Yfirhöfuð setjum við fókusinn mikið 

á hinar ósviknu manneskjur sem maður hittir.“ Fjórir viðmælendur voru sammála um að hægt 

væri að setja fram góða hugmynd að barnaefni á annan hátt heldur en að styðjast við fullorðna 

leikara í búningum, t.d. með því að framleiða efnið sem þrívíddarteiknimynd eða jafnvel nota 

börn í stað fullorðinna leikara. 

Fimmti viðmælandinn hafði annað sjónarmið á fullorðið fólk í búningum sem framsetningu á 

barnaefni:  

 

Ég segi, að við höfum ekki gert þetta [fullorðið fólk í búningum] í mörg ár í 

Danmörku, þannig að þetta fer að verða frumlegt aftur núna. Þ.e.a.s. við höfum ekki 

séð þetta í mjög langan tíma, þannig að þetta myndi ekki hræða mig. Bara alls ekki. 

Ég held að þetta gæti orðið skemmtilegt og við höfum ekkert annað sem líkist 

þessu“. (Volfing ). 

 

Viðmælandi frá TV 2 lýsti því fyrir rannsakanda að til þess að komast að því hvort 

viðkomandi barnaefni myndi falla í geðið hjá markhópnum væri efnið sýnt vissum hóp barna 

sem myndu að því loknu tjá sig um það. Þá styðst innkaupastjórinn við skala, sem hann sjálfur 

hefur hannað út frá sinni reynslu, þegar kemur að ákvörðun um hvort kaupa eigi efnið eða 

ekki. Á meðfylgjandi töflu má sjá viðkomandi skala (eigin framsetning):  

Þættir sem hafa áhrif á kaupákvörðun á barnaefni hjá TV 2 

 

Efnið virkar ef börnin segja eina 

af eftirfarandi 3 setningum: 

 

1) Þetta gæti verið ég 

2) Ég myndi óska að þetta væri ég 

3) Eins gott að þetta var ekki ég 

 

 Lykilorð Líkur á kaupum 

Leitað er eftir eftirfarandi 

lýsingarorðum frá börnum um 

þáttinn að áhorfi loknu:  

1) Skemmtilegur 

2) Fínn 

3) Ah, allt í lagi 

4) Lélegur 

5) Áhugaverður 

100% 

75% 

50% 

25% 

0% 

 

Tafla 2. Yfirlit yfir þá þætti sem hefur áhrif á kaupákvörðun TV 2 (Preben Vridstoft).  

 

Preben Vridstoft undirstrikaði við rannsakanda að þegar orðið „skemmtilegt“ væri það fyrsta 

sem börn segðu um nýtt barnaefni, þá kaupir hann efnið umsvifalaust. Hinsvegar ætti efnið 

enga möguleika ef börn lýstu því sem „áhugaverðu“. Vridstoft lýsir sinni reynslu þannig að 

þegar fullorðið fólk spyr börn hvað þeim þykir um eitthvað sem fellur ekki að smekk þeirra, 

þá sé viðeigandi og kurteist að segja áhugavert. Því er orðið áhugavert það versta sem barn 

getur sagt um nýtt barnaefni að hans mati: „ Ef börn segja „tjah, þetta var áhugavert“ þá á 

maður að eyða viðkomandi efni undir eins, taka það af dagskrá, leggja það niður, henda því 

og sýna það aldrei aftur. Vegna þess að áhugavert þýðir slæmt, mjög slæmt“.  

 

4.2.4. MÖGULEIKAR ÁVAXTAKÖRFUNNAR HJÁ DANMARKS RADIO OG TV 2 

 

Viðmælendur sjónvarpsstöðvanna voru spurðir hvort þeir hefðu sent út barnaefni sem fjallar 

um einelti og hvort þeir gætu líkt Ávaxtakörfunni við aðra þætti sem þeir vissu um. Þessum 

spurningum svöruðu allir neitandi og lýstu fyrir rannsakanda að þeir höfðu ekki framleitt þætti 

til þess að einblína sérstaklega á einelti. Einn viðmælandinn útskýrði að einelti væri algengt 

sem undirtónn í mörgum þáttum, en hingað til hefur einelti sem slíkt aldrei verið aðal þemað í 

neinu (Hæstrup). Hinsvegar höfðu flestir reynslu af því að hafa komið að framleiðslu eða 

sýningu þátta sem hefur fókus á félagsmótun, kurteisi og framkomu. Þá nefndu sumir 

barnaefnið „Lille nørd“ sem fjallar ekki beinlínis um einelti, heldur hvernig hægt er að vera 

góður vinur. Sá þáttur gæti helst líkst Ávaxtakörfunni í Danmörku að mati viðmælenda.  

 

Að sögn viðmælenda frá Danmarks Radio tekur stöðin virkan þátt í baráttu gegn einelti. 

Helsta ástæða þess er hve útbreitt vandamálið er í Danmörku og þetta er eitthvað sem nær til 

barna: „ ... við tökum þetta fyrir sem alveg sérstakt verkefni sem við ætlum að vera með í að 

leysa eða vinna að“. (Hæstrup). Annar viðmælandi hjá DR lýsti sinni reynslu þannig, að þetta 

umræðuefni væri mikið notað í herferðir og að nýjar eineltis-herferðir spretti reglulega upp í 

Danmörku (Hansen).  

 

Viðmælendur voru allir sammála um að endurgera þyrfti danska útgáfu af Ávaxtakörfunni 

væri hún keypt inn á stöðvarnar. Slíkt er afar krefjandi verkefni þar sem kostnaðurinn er oft á 

tíðum hár við slíka framleiðslu. Helsta ástæðan fyrir endurgerð er að hér er á ferð íslenskt tal, 

og þótt að talsetning inn á slíka þætti sé yfirleitt auðveld og ódýr þá vilja sjónvarpsstöðvarnar 

ekki leysa þetta á þann veginn: „Hér er um alvöru munna að ræða sem hreyfa sig, og það er 

rosalega áberandi á skjánum og ég er ekki viss um að stöðin leiti að talsettum manneskjum 

sem tala“. (Hansen). Ritstjóri DR Ultra tekur undir þessi orð, en stöðin myndi frekar vilja 

kaupa hugmyndina að efninu og framleiða eigin danska útgáfu: „Það er virkilega erfitt að 

talsetja svona hluti. Það er þetta með tungumálið, tímasetningarnar og hreyfingarnar þegar 

leikararnir tala og leika, svo það er mjög erfitt. Og þótt það sé örugglega ódýrt, myndi ég 

heldur kjósa að búa til danska útgáfu“. (Volfing). Framkvæmdastjóri DR Ramasjang tók 

einnig í sama streng, þ.e.a.s. ef Ávaxtakarfan yrði keypt þá myndi stöðin búa hana til sjálf, í 

stað þess að kaupa hana og talsetja yfir á dönsku (Hæstrup).  

 

Viðmælandi frá Nordvision samstarfinu sagði að út frá sinni reynslu þá vildu hinar norrænu 

sjónvarpsstöðvar, þ.á.m. Danmarks Radio, framleiða og sýna það sem væri vinsælast. Það ætti 

við norrænt barnaefni þar sem börn eru sýnd leika í dramatík. Vandamálið við Ávaxtakörfuna 

væri hið íslenska tungumál sem önnur norræn börn skilja ekki en slíkt kallar á talsetningu. 

Henrik Hartman komst svo að orði: „Norræn framleiðsla er talsett. Til dæmis sænsk 

barnadramatík, með alvöru börnum á skjánum, það talsetjum við yfir á dönsku. Það vilja 

menn gjarnan verja peningum í. En að talsetja seríu sem inniheldur 24 þætti, þar sem hver 

um sig varir í um korter, getur auðveldlega kostað 250.000 danskar krónur“. Kostnaður við 

talsetningu gæti orðið afar hár þegar margar mismunandi raddir og persónur eru til staðar í 

þættinum og viðmælandi undirstrikaði að barnarásir, sérstaklega á Norðurlöndunum, hefðu 

ekki mikið fé milli handa. 

 

Viðmælandi frá TV 2 tók fram að Ávaxtakarfan þyrfti að vera ódýr til þess að hún yrði keypt 

inn á stöðina. Hér væri um íslenska framleiðslu að ræða sem þ.a.l. stæði samhliða öllu öðru 

útlensku barnaefni, t.a.m. Teletubbies. Preben Vridstoft bætti við í framhaldinu:  

 

Við kíkjum alltaf á allt efni sem við fáum sent til okkar, og við kíkjum sérstaklega á 

hluti frá Norðurlöndunum. Það er sko ekki krafa um að við eigum að hafa x - prósent 

af norrænu eða evrópsku efni, en það liggur svona í genum okkar að við viljum 

hjálpa hvort öðru á Norðurlöndunum. Við stöndum saman, ég meina við vorum 

víkingar saman fjandinn hafi það!   

 

  



Lokaverkefni til MS prófs 2013 

 

62 Rakel Guðmundsdóttir 
 

5. UMRÆÐUR OG ÁLYKTANIR  

 

 

Niðurstöður þessarar rannsóknar voru settar fram í kaflanum hér á undan en leitað var svara 

við rannsóknarspurningunni:  

 

Hvað hefur áhrif á ákvörðun innkaupastjóra sjónvarpsstöðva og barnastofnanna 

í Danmörku þegar kemur að kaupum á nýju barnaefni? Er markaður fyrir 

barnaefni þar í landi sem snýr að einelti? 

 

Í þessum kafla verða helstu niðurstöður ræddar í samhengi við fræðilegan bakgrunn 

rannsóknarinnar. Fyrst verður farið yfir niðurstöður sem fengust frá barnastofnununum Red 

Barnet og Dansk Center for Undervisningsmiljø, og þar á eftir frá sjónvarpsstöðvunum 

Danmarks Radio, TV 2 og Nordvision samstarfinu. Síðan verður ýmsum hugmyndum að 

frekari rannsóknum á þessu sviði velt upp. Að lokum verður hagnýtt gildi rannsóknarinnar og 

notagildi hennar skoðað. Vangaveltur höfundar verða skoðaðar sem kviknuðu við vinnslu 

rannsóknarinnar og úrvinnslu niðurstaðna út frá rannsóknarspurningum og markmiðum 

þessarar rannsóknar. 

 

 

5.1.  HELSTU NIÐURSTÖÐUR BARNASTOFNANNA OG TENGING VIÐ FYRRI 

RANNSÓKNIR 

 

Það fyrsta sem rannsakandi mun fjalla um er útbreiðsla eineltis í Danmörku, hvaða aðgerðir 

og verkfæri barnastofnanirnar Red Barnet og DCUM hafa gegn því og hvernig Ávaxtakarfan 

fellur þar undir.  

 

Meginniðurstöður rannsóknarinnar leiddu í ljós að reynsla og upplifun viðmælenda af einelti í 

Danmörku væri sú, að það væri afar útbreitt þar í landi og að flest dönsk börn kynnist 

fyrirbærinu á einn eða anna hátt á sinni skólagöngu. Út frá þeirra sjónarhorni er einelti 

alvarlegt samfélagsmein sem er vandamál í flestum, ef ekki öllum, skólum landsins. Reynsla 

þeirra helst í hendur við bæði rannsóknir Dan Olweus (1996), sem sýndu fram á að 7-16 ára 

skólabörn verða reglulega viðriðnir einelti á sinni skólagöngu (Olweus, 1996), og við 

rannsóknir World Health Organisation (1998) á einelti í Danmörku sem sýndu fram á landið 

ætti norrænt met hvað einelti varðar (Weirsøe og Mehlsen, 2009). Viðmælendur voru í 

sumum tilfellum meðvitaðir um að vegna gríðarlegrar útbreiðslu eineltis í Danmörku, þá væri 

komin meiri umræða og athygli á fyrirbærið í samfélaginu. Viðmælendur höfðu bæði reynslu 

af því að standa að verkefnum og herferðum gegn einelti, sem og orðið vitni að aðgerðum t.d. 

sjónvarpsstöðvanna hvað einelti varðar og þeirra reynsla væri að tíðni eineltis væri á 

niðurleið. Þetta samræmist rannsókn Foleskoleundersøgelsen (2006) sem leiddi í ljós að 

einelti er í raun í rénun í Danmörku þar sem tíðni þess hefur lækkað um 17% frá árunum 

1998-2006 (Weirsøe og Mehlsen, 2009).  

Viðmælendur voru einnig sammála um skaðsemi eineltis og að fórnarlömb þess geta orðið 

brennimerktir af því fyrir lífstíð. Þessi sjónarmið eru í takti við rannsóknir sem Statens Institut 

for Folkesundhed (Statens Institut for Folkesundhed, 2010) annars vegar, og rannsókn á áhrif 

eineltis á lífsgæði einstaklinga frá árinu 2009 hins vegar. Í þeirri rannsókn kemur skýrt fram 

að einelti getur haft afar slæmar afleiðingar á almennt heilbrigði þess er fyrir verður, þ.á.m. 

andlegt heilbrigði, langt fram á fullorðinsár (Flaspohler o.fl., 2009).  

 

Aðalmarkhópur beggja stofnanna inniheldur leik- og grunnskólabörn á aldrinum 3-15 ára þar 

sem eftirspurn eftir fræðsluefni og verkfærum gegn einelti kemur hvað mest þaðan. Báðar 

stofnanir leggja þó meiri áherslu á yngri börnin, eða 3-7 ára, og nær allt eineltistengt efni er 

hannað gagnvart þeim hópi. Þrír viðmælendur stofnananna lýstu því svo að markmiðið væri 

að grípa inní snemma þar sem einelti gerir oft á tíðum vart við sig meðal leikskólabarna. Þessi 

sjónarmið eru í samræmi við norskar rannsóknir (2012) á einelti meðal leikskólabarna þar í 

landi, en þær sýndu að 10-20% af öllum leikskólabörnum verða fyrir einelti, þrátt fyrir að vera 

aðeins 3-6 ára (Vogdrup-Schmidt, 2012). Þess má geta má að markhópur Ávaxtakörfunnar 

eru börn á aldrinum 4-8 ára. 

Viðmælendur lýstu því fyrir rannsakanda að þau verkfæri sem stofnanirnar hafa tiltæk í 

baráttu sinni gegn einelti eru oftar en ekki hönnuð af þeim sjálfum. Af viðmælendum mátti 

skilja að áhrifaríkasta forvörnin gegn einelti væri að virkja foreldra og kennara í baráttunni, og 

því er efninu gjarnan beint til þeirra, m.a. í gegnum bækur og fyrirlestra. Þetta sjónarhorn, og 

þessi reynsla viðmælenda er í samræmi við rannsóknir Ttofi og Farrington (2009) á hvað 

virkar best gegn einelti. Niðurstöður rannsókna þeirra sýndu að fyrirlestrar í leik- og 

grunnskólum ásamt fræðsla til foreldra draga hvað mest úr einelti (Ttofi og Farrington, 2009). 

Hinsvegar má geta að rannsóknir Ttofi og Farrington bentu einnig til þess að leikið 

sjónvarpsefni væri afar áhrifaríkt sem forvörn gegn einelti, og þar væri hægt að draga þá 

ályktun að Ávaxtakarfan myndi falla vel undir skilgreininguna fyrirbyggjandi verkfæri, að 

mati höfundar.  

 

Þá voru viðmælendur sammála um að forvarnaráætlanir gegn einelti þyrftu að ná til bæði 

skóla og heimila barna ef vel ætti að til takast. Afar algengt er að börn séu viðriðin einelti sem 

áhorfendur en vita ekki hvernig eigi að takast á við aðstæðurnar og úr þessu þurfi að bæta. Að 

mati viðmælanda væri gott ef til væri sjónvarpsefni þar sem sýnt væri hvernig hægt væri að 

hjálpa náunganum í slíkum aðstæðum. Þessi reynsla viðmælenda er í takti við skrif Jimerson, 

Swearer og Espelage (2010) sem benda á að flestir rannsakendur eru sammála því að 

nauðsynlegt er að forvarnaráætlanir séu yfirgripsmiklar og eigi ekki síst að einblína á 

áhorfendur eineltis (Jimerson o.fl., 2010). Taka má fram í þessu samhengi að boðskapur 

Ávaxtakörfunnar er m.a. sá, að aðgerðaleysi náungans getur einnig verið afar særandi og leitt 

til mikillar vanlíðan hjá fórnarlömbum eineltis.  

 

Af öllum viðmælendum mátti skilja að áhrifaríkt forvarnarefni gegn einelti hnykkir á 

jákvæðum vinatengslum meðal barna, hvort sem það er sjónvarpsefni eða annað. Einelti snýst 

um annað og meira en að skera sig úr hópnum t.d. útlitslega, og taka þurfi á hinum neikvæðu 

félagslegu tengslum sem gjarnan myndast meðal barna. Þessi viðhorf samræmast rannsóknum 

Olweus (1996) sem varpa ljósi á að einstaklingar geta orðið fyrir einelti án þess að hafa ögrað 

samfélagi sínu á nokkurn hátt (Olweus, 1996), og eru einnig í samræmi við rannsóknir 

Linebarger (2011) en niðurstöður hennar sýndu að barnaefni með fræðslugildi hjálpa börnum 

að þróa með sér jákvæða félagslega hegðun. Rannsóknin sýnir jafnframt fram á að slíkt 

barnaefni getur gegnt afar jákvæðu hlutverki í þroska barna og að það sé í raun vinsælt á 

meðal þeirra (Linebarger, 2011). Út frá þessu mætti draga þá ályktun að Ávaxtakarfan hafi 

notið þeirra vinsælda meðal íslenskra barna vegna fræðslugildis hennar og boðskaps um 

jákvæða félagslega hegðun. 

 

Annar þáttur niðurstaðna frá Red Barnet og DCUM fjallar um hvað hefur áhrif á ákvörðun 

þeirra um að kaupa og dreifa nýju eineltisefni á danska markaðnum, og hvaða möguleika 

Ávaxtakarfan hefur hjá þeim. Af viðmælendum Red Barnet mátti skilja að stofnunin horfi 

fyrst og fremst til eftirspurnar eftir viðkomandi efni á markaðnum, sem stofnunin skoðar 

reglulega með framkvæmd markaðsrannsókna. Út frá sjónarhorni viðmælanda DCUM er 

stærsti áhrifavaldurinn sá, að viðkomandi efni sé nýtt af nálinni og að þeir meti það svo að 

það komi til með að falla í kramið hjá neytendum. Þessar nálganir er í samræmi við 

rannsóknir Kotler (2003) sem fjallar um að fyrirtæki þurfi að safna upplýsingum um 

markaðinn, m.a. um framboð og eftirspurn viðkomandi vöru, og taka ákvarðanir um frekari 

markaðsaðgerðir út frá þeim (Kotler, 2003).  

 

Hvað varðar möguleika Ávaxtakörfunnar hjá þessum stofnunum, þ.e.a.s. að styðjast við Red 

Barnet eða DCUM sem dreifileið inn á danska markaðinn, má draga þá ályktun að þeir séu 

ekki verulegir. Að mati rannsakanda er einelti, hjá báðum stofnunum, hjartans mál og þar ríkir 

mikill vilji og baráttuandi til þess að fyrirbyggja það og vernda börn gegn því. Allir 

viðmælendur höfðu það sameiginlegt að þykja hugmyndin að Ávaxtakörfunni góð, og að hér 

væri á ferð ný nálgun til þess að koma boðskap um alvarleika eineltis á framfæri. Hinsvegar 

hafa stofnanirnar afar lítið fé til ráðstöfunar fyrir kaup á efni líkt og Ávaxtakörfunni, en til 

þess að það myndi gerast þyrftu stofnanirnar að leita eftir fjárveitingu í gegnum ýmsa styrki 

eða sjóði, að sögn viðmælenda. Þá hefur Red Barnet ákveðið lukkudýr, eða bangsa, og fram 

kom í rannsókninni að hann yrði að vera með í Ávaxtakörfunni ef stofnunin myndi taka hana 

að sér en það gæti orðið erfitt að finna lausn við því. Viðmælendur DCUM lýstu áhuga sínum 

á að skoða Ávaxtakörfuna betur, og ef lagt væri mat á að þar væri á ferð vel unnið efni myndi 

stofnunin vilja skapa umfjöllun um hana á danska markaðnum. En lengra vildi stofnunin ekki 

fara, þ.e.a.s. kaup og sala á Ávaxtakörfunni á þeirra vegum er ekki líkleg. Báðar stofnanir 

bentu rannsakanda á að ræða við ríkissjónvarpsstöðvar Danmerkur varðandi innkomu á 

danska markaðinn. 

 

Í næsta kafla verður fjallað um niðurstöður sem fengust frá sjónvarpsstöðvunum Danmarks 

Radio, TV 2 og Nordvision samstarfinu.   

 

 

5.2.  HELSTU NIÐURSTÖÐUR SJÓNVARPSSTÖÐVANNA OG TENGING VIÐ FYRRI 

RANNSÓKNIR 

 

Í þessum kafla verður farið yfir þær niðurstöður er fengust frá dönsku 

ríkissjónvarpsstöðvunum Danmarks Radio, TV 2 og Nordvision samstarfinu. Rætt verður um 

þá þætti sem hafa áhrif á kaupákvörðun þegar nýtt barnaefni er kynnt til leiks, hvert framboð 

og eftirspurn eftir eineltistengdu barnaefni er í Danmörku og hvaða möguleika Ávaxtakarfan 

hefur í því samhengi þar ytra. 

Allir viðmælendur sem þátt tóku í rannsókninni frá Danmarks Radio, TV 2 og Nordvision 

samstarfinu höfðu reynslu af því að hafa þurft að taka ákvörðun um hvort nýtt barnaefni, sem 

kynnt var fyrir þeim, yrði keypt til sýningar á dönsku ríkissjónvarpsstöðvunum eða ekki. 

Meginniðurstöður rannsóknarinnar vörpuðu ljósi á að það er í raun engin uppskrift sem þessir 

aðilar fara eftir þegar kemur að ákvörðun um kaup á nýju efni eður ei, heldur er hér um að 

ræða innri sannfæringu eða innsæistilfinningu í lang flestum tilfellum. Niðurstöður sýndu 

fram á þrátt fyrir að nýtt barnaefni sem á borð þeirra kemur virðast uppfylla allar þær kröfur 

sem gerðar eru til þess, getur því hæglega verið ýtt til hliðar og annað efni, sem er á skjön við 

flestar kröfur og eftirspurn, sé frekar keypt. Hinsvegar höfðu viðmælendur það sammerkt að 

horft væri til hvort viðkomandi barnaefni, sem fyrir þeim væri kynnt, væri í samræmi við það 

„andrúmsloft“ sem væri við lýði á stöðvunum og hefði þ.a.l. rétta tóninn. Af viðmælendum 

mátti skilja að fyrir þeim er það hjartans mál að viðhalda þeirri ímynd sem stöðvarnar hafa 

byggt upp á markaðnum og því kæmi efni sem væri ekki í samræmi við þá ímynd ekki til 

greina til innkaupa. Þessi viðhorf og sjónarmið ríma við rannsóknir Chan-Olmsted og Kim 

(2001) sem tóku á viðhorfum stjórnenda sjónvarpsstöðva til vörumerkingar (e. branding). 

Niðurstöður þeirrar rannsóknar vörpuðu ljósi á að sjónvarpsstöðvar verða að viðhalda stöðugri 

ímynd á hinum háværa fjölmiðlamarkaði til þess að lifa af og að þessar markaðsaðgerðir væru 

afar mikilvægar sem stöðugt þyrfti að hlúa vel að (Chan-Olmsted og Kim, 2001).  

 

Þeir þættir sem bar þó hvað mest á góma, hvað varðar kröfur til nýs barnaefnis, voru hlutir 

eins og húmor, góð saga og vönduð framleiðsla. Horft væri sérstaklega til hvort barnaefnið 

væri skemmtilegt og hefði boðskap, en það væri lykilatriði þegar kaupákvörðun er tekin. 

Reynsla viðmælenda var sú, að barnaefni sem er blanda af fræðslu og skemmtun nái í 

mörgum tilfellum hvað mestum vinsældum meðal áhorfenda og því væri yfirleitt tekið 

sérstaklega vel í slíkt efni þegar það berst til þeirra vegna sölu. Rannsókn Drotner (2001) um 

fjölmiðlanotkun barna í Danmörku sýndi í þessu samhengi fram á að börn sækja í 

sjónvarpsþætti til þess að leita sér afþreyingar og fræðslu (Drotner, 2001) og rannsókn 

Linebarger (2011) um áhrif barnaefnis með fræðslugildi á börn í Bandaríkjunum sýndi 

jafnframt fram á að milljónir barna kveikja á sjónvarpinu daglega til þess einmitt að horfa á 

slíkt efni (Linebarger, 2011). Hér væri tilefni til þess að draga þá ályktun að Ávaxtakarfan 

myndi falla vel að kröfum dönsku sjónvarpsstöðvanna þar sem hún er blanda af afþreyingu, 

s.s. tónlist og dansi, en hefur einnig skýran boðskap um uppræti eineltis. Sumir viðmælendur 

vildu hafa boðskap í barnaefninu og enn aðrir lögðu áherslu á hluti eins og tónlist, dans og 

litadýrð og umfram allt skemmtun. Hinsvegar mætti einnig draga þá ályktun, út frá niðurstöðu 

rannsóknarinnar, að hugtakið „skemmtilegt“ sé afar afstætt og það fari eftir hverjum 

innkaupastjóra hverju sinni hvort barnaefni þyki skemmtilegt eða ekki. Þarna virðist vera afar 

fín lína á milli þess að vera t.d. viðeigandi fyndið eða of ágengt hvað húmor varðar.  

 

Niðurstöður rannsóknarinnar sýndu jafnframt fram á að það eru ýmsir þættir sem hafa afar 

neikvæð áhrif á kaupákvörðun sjónvarpsaðilanna sem vert er að hafa í huga. Í fyrsta lagi 

höfðu viðmælendur það sameiginlegt að sneiða hjá barnaefni sem hefði of skýran boðskap eða 

fræðslu. Barnaefni sem er of uppalandi, að þeirra mati, er illa séð og stöðvarnar vilja ekki vera 

þekktar fyrir að vera með kennsluefni á sinni dagskrá. Viðmælendurnir lýstu því svo, að allur 

boðskapur er meira og minna undirliggjandi í viðkomandi barnaefni, skilaboðin kæmu með 

óbeinum hætti og í raun væri aldrei bent með skýrum hætti á vandamálið. Að þeirra mati, við 

fyrstu sýn, er Ávaxtakarfan of uppalandi með sinn beina boðskap um „að það sé bannað að 

stríða“ og það gæti orðið henni að falli ef kemur að kaupákvörðun á henni. Að auki höfðu nær 

allir viðmælendur, nema einn, orð á því að fullorðið fólk í búningum væri harla vinsælt sem 

barnaefni. Hér væri um að ræða afar gamaldags framsetningu á sjónvarpsefni sem var við lýði 

í Danmörku fyrir mörgum áratugum síðan. Hér mætti draga þá ályktun að þessi neikvæða 

afstaða á rætur að rekja til þeirrar staðreyndar að útfærsla Ávaxtakörfunnar samræmist ekki 

öðrum sjónvarpsþáttum sem fyrir eru á danska markaðnum, en það væri í samræmi við skrif 

Gunnars Óskarssonar sem varpa ljósi á að fyrirtæki þurfa að vera með svipaða vöru og aðrir 

eru með á markaðnum til þess að sýna fram á ákveðið lögmæti og komast þannig hjá því að 

byggja upp trú á vörunni (Gunnar Óskarsson, 2009).  

 

Einn viðmælandinn var þó algerlega ósammála þessu viðhorfi og þar sem þessi framsetning 

hefði einmitt ekki sést í landinu í öll þessi ár, þá væri hún í raun frumleg og hann sá fyrir sér 

að þetta gæti orðið afar vinsælt og náð vel til barna. Sjónarhorn hans er í samræmi við 

rannsóknir Cole (2003) sem rannsakaði áhrif bandaríska barnaefnisins Sesamstrætis á börn. Í 

þáttunum eru bæði börn og fullorðnir, margir hverjir í allskyns búningum, og hver þáttur 

hefur skýran boðskap um mismunandi málefni. Þættirnir hafa átt gífurlegum vinsældum að 

fagna síðastliðna áratugi og það á heimsvísu (Cole, o.fl., 2003).  

 

Af viðmælendum mátti skilja að einelti, að þeirra mati, sé afar útbreitt í Danmörku og að 

kastljósi hafi verið beint að því síðastliðin ár þar í landi. Viðmælendur lýstu því svo að einelti 

er eitthvað sem flest, ef ekki öll, börn hafa komist í snertingu við og því vilja 

sjónvarpsstöðvarnar taka þátt í uppræti og fyrirbyggingu þess. Báðar ríkissjónvarpsstöðvarnar 

hafa framleitt og sýnt þætti er snúa að einelti, en þá er um að ræða fræðsluþætti sem gjarnan 

er beint til fullorðinna frekar en barna. Samkvæmt rannsóknum Jimerson, Swearer og 

Espelage (2010) eru dæmi um að slíkir þættir hafi einnig verið framleiddir og sýndir í m.a. 

Hollandi og Japan, en þar er markmiðið að vekja athygli fullorðinna á einelti frekar en barna. 

Viðmælendur lýstu því allir að þeir hefðu aldrei séð neitt í líkingu við Ávaxtakörfuna, þ.e.a.s. 

barnaefni sem tekur á einelti, og öllum sem einum fannst hugmyndin afar góð og að hér væri 

á ferð ný nálgun til þess að vekja athygli barna á skaðsemi eineltis. Viðmælendur nefndu 

flestir að Ávaxtakarfan væri afar frumleg og þ.a.l. þótti þeim hún afar spennandi hugmynd. 

Þetta helst í hendur við rannsóknir Porter (2008) sem skrifaði að fyrirtæki vilja gjarnan berjast 

á markaði með því að aðskilja sig frá öðrum og bjóða upp á einstakar vörur sem keppinautar 

þeirra hafa ekki (Porter, 2008).  Hins vegar áttu viðmælendur það sammerkt að nefna hið 

íslenska tal, sem er notað í Ávaxtakörfunni, sem vandamál. Að þeirra sögn er vissulega hægt 

að talsetja þættina yfir á dönsku, en út frá svörum viðmælenda má draga þá ályktun að lítill 

áhugi sé fyrir því af þeirra hendi. Kostnaðurinn var ekki það fyrsta sem nefnt var í þessu 

samhengi, heldur þykir talsetning afar áberandi á sjónvarpsskjánum og stöðvarnar væru ekki 

að leita að talsettum manneskjum í sínum þáttum. Þessi viðhorf haldast í hendur við 

rannsóknir Kilborn (1993) sem sýndu að viðhorf til talsetninga sjónvarpsefnis væru afar 

neikvæð. Það væri um að ræða fyrirlitlega aðgerð sem truflar áhorfandann þar sem hljóð og 

munnur passa ekki saman (Kilborn, 1993). Að sögn viðmælenda var áhugi fyrir því að skoða 

Ávaxtakörfuna betur, en flestir voru þó sammála því að hugmyndin yrði frekar keypt heldur 

en tilbúnir þættir frá Íslandi, og að ný dönsk útgáfa yrði búin til.  

 

Að lokum mátti skilja af viðmælendum, að norrænt efni hefði örlítinn forgang þegar kæmi að 

því að skoða nýtt barnaefni frá mismunandi heimshornum. Allt efni er tekið til skoðunar sem 

er sent til stöðvanna, en þegar það kemur frá norrænu löndunum þá er því veitt aukin athygli. 

Talað var um víkingablóðið sem rennur í æðum Norðurlandabúa, og að menn vilja þar gjarnan 

standa saman og sjá hvern annan í velgengni. Þessi ummæli tengjast Uppsala líkani Johansen 

og Vahlne (1977) sem lýsir alþjóðavæðingu fyrirtækja. Líkanið hnykkir m.a. á „Stage Model“ 

þar sem sálræn fjarlægð er mikilvægasta breytan þegar kemur að því að velja erlendan markað 

til að herja á. Með því að velja markað með litla sálræna fjarlægð geta fyrirtæki m.a. dregið úr 

tungumálaörðugleikum, þar eru svipuð lög og reglur og í heimalandinu og menningin 

yfirhöfuð er afar lík í mörgum tilfellum (Hollensen, 2007). Rannsóknir Crick benda einnig til 

þess að fyrirtæki eigi að leggja áherslu á markað sem er líkur heimamarkaðnum og færa þ.a.l. 

nær nágrannalöndunum þar sem sálræn fjarlægð er lítil (Crick, 2009). Út frá þessu má draga 

þá ályktun að danski markaðurinn sé vel til þess fallinn að sækja á með Ávaxtakörfuna þar 

sem lög og reglur eru afar svipaðar og sameiginleg saga landanna mikil. Hinsvegar má einnig 

draga þá ályktun að stjórnendur Ávaxtakörfunnar séu nauðbeygðir til þess að temja sér enn 

meira alþjóðlegt hugarfar, líkt og Hollensen (2007) skrifar um, þ.e.a.s. að fyrirtæki þurfa að 

hugsa um þarfir erlendu markaðanna og aðlaga vörur sínar og þjónustur að þeim þegar 

útflutningur vara á milli landa á að eiga sér stað (Hollensen, 2007).  

 

Af niðurstöðum rannsóknarinnar má ráða að þær breytur sem hafa áhrif á ákvörðun 

innkaupastjóra sjónvarpsstöðva og barnastofnanna í Danmörku er að miklu leyti í samræmi 

við fyrirliggjandi rannsóknir á einelti og viðskiptaumhverfi fjölmiðlafyrirtækja. Einelti er afar 

útbreitt meðal leik – og grunnskólabarna í Danmörku og aukinn gaumur hefur verið gefinn 

fyrirbærinu þar í landi síðustu ár til þess að sporna gegn því. Barnastofnanirnar hafa þróað 

sérstök aðföng, aðallega til fullorðinna, til þess að gefa leiðbeiningar um hvernig hægt sé að 

koma í veg fyrir eða bregðast við einelti og sjónvarpsstöðvarnar hafa framleitt danska þætti 

sem taka sérstaklega á málefninu þar sem eftirspurn eftir slíku efni er til staðar á markaðnum. 

Hinsvegar höfðu viðmælendur það sameiginlegt að enginn hafði séð neitt í líkingu við 

Ávaxtakörfuna, þ.e.a.s. leikið barnaefni sem fjallar hreint og klárt um einelti, og sammæltust 

um að þar væri á ferð afar góð hugmynd (e. concept) sem vert væri að skoða betur fyrir 

danska markaðinn. Rannsakandi fékk innsýn í það hvað innkaupastjórar leita eftir og vilja 

finna þegar kemur að kaupum á nýju barnaefni, en í grunninn er það efni sem sýnir 

raunveruleg börn að leik í norrænu umhverfi. Fullorðið fólk sem er gert að hetjum er óvinsælt 

og of skýr fyrirmæli um hvernig börn eigi að haga sér er afar illa séð.  

Þeir þættir sem komu rannsakanda mest á óvart í niðurstöðum rannsóknarinnar voru 

eftirfarandi: Í fyrsta lagi kom fram að það er í raun engin regla sem innkaupastjórar fylgja 

þegar ákvörðun um kaup á nýju barnaefni er tekin. Vissulega er horft til þess að efnið sé 

vandað og að framleiðslan og sagan sé góð, en oft á tíðum eru barnaefni innkeypt sem standa 

gegn öllum kröfum og breytum vegna þess að innsæistilfinning innkaupastjóranna gagnvart 

efninu er góð. Því má segja, að það er í raun afgerandi fyrir hverjum efnið er kynnt hvort það 

verði að lokum keypt eða ekki. Einum viðmælanda fannst t.d. Ávaxtakarfan of barnaleg og 

gaf henni lítinn gaum, á meðan öðrum fannst þetta frumlegt, líklegt til vinsælda og vildi fá 

frekari kynningu á henni. Í öðru lagi kom rannsakanda á óvart hve margir viðmælendur, í raun 

allir nema einn, horfðu neikvæðum augum á fullorðið fólk leika í búningum sem ávextir. Að 

sögn viðmælenda ætti þetta ekki vel við börn á aldrinum 4-8 ára, líkt og markhópur 

Ávaxtakörfunnar er, heldur höfðaði slíkt frekar til smábarna. Miðað við velgengni 

Ávaxtakörfunnar á Íslandi, t.d. með verðlaunaafhendingu Eddunnar 2012 sem besta íslenska 

barnefnið, koma þessar niðurstöður á óvart en draga má þá ályktun að horft sé á barnaefni 

með öðrum augum í Danmörku en á Íslandi. Þar sem kaupákvörðun virðist gjarnan fara eftir 

innsæistilfinningu viðkomandi innkaupastjóra mætti einnig draga þá ályktun, að afar gagnlegt 

væri fyrir talsmenn Ávaxtakörfunnar að hafa skjalfestar niðurstöður rannsókna er snúa t.d. að 

áhrifum hennar á einelti meðal íslenskra barna, á mikilvægi afþreyingar í eineltistengdu 

barnaefni og gögn er sýna velgengni hennar á Íslandi.  

 

Að lokum eru hér nokkur atriði sem rannsakandi telur rétt að hafa í huga, ætli menn að fara 

með íslenskt barnaefni til Danmerkur, sem hafa áhrif á kaupákvörðun innkaupastjóra 

sjónvarpsstöðva þar í landi: 

 

 Barnaefnið þarf að vera frumlegt 

 Barnaefnið þarf að innihalda góða sögu og framleiðslan verður að vera góð 

 Öll umgjörð efnisins þarf að vera aðlaðandi 

 Samskiptin í barnaefninu þurfa að vera í samræmi við danska menningu og innihalda 

efni sem dönsk börn skilja 

 Barnaefnið verður að vera í augnhæð við börn og innihalda það sem skipta þau máli 

 Barnaefnið má gjarnan vera blanda af afþreyingu og boðskap 

 Horft er til hvort efnið sé skemmtilegt, fyndið og hafi ákveðinn kraft og skriðþunga 

 Barnaefni sem sýnir raunveruleg börn að leik og fjallar um líf þeirra og áskoranir er 

afar vinsælt 

 Húmor í barnaefni er vel séð 

 Of barnaleg og krúttleg barnaefni eru óvinsæl 

 Forðast skal að sýna fullorðið fólk sem hetjur eftir fremsta megni 

 Í Danmörku þykir gamaldags að sjá fullorðið fólk leika í hvers kyns búningum 

 Barnaefni sem er of uppalandi, þ.e.a.s. einblínir á uppeldi og fræðslu, er afar illa séð 

og fær nær undantekningarlaust synjun 

 Dönsk útgáfa af efninu hefur mun meiri líkur á að vera keypt heldur en íslensk vegna 

kostnaðar og truflunar á skjá sem talsetning felur í sér 

 

Í næsta kafla verður farið yfir hugmyndir að frekari rannsóknum til þess að styrkja stöðu 

Ávaxtakörfunnar í Danmörku þegar kemur að kynningu hennar þar í landi.  

5.3.  HUGMYNDIR AÐ FREKARI RANNSÓKNUM 

 

Til þess að styrkja stöðu Ávaxtakörfunnar þegar kæmi að því að fara með hana til Danmerkur 

væri afar gagnlegt að rannsaka frekar vissa þætti sem snúa að henni. Til dæmis telur höfundur 

verðugt að rannsaka áhrif barnaefnis sem fjallar um einelti á börn, þ.e.a.s. hvort slíkt barnaefni 

hafi áhrif yfirhöfuð eða hvort það henti betur til þess eins að vekja athygli á vandamálinu. 

Niðurstöður rannsóknarinnar sýndu að afar skiptar skoðanir voru um hvort afþreying og 

skemmtanagildi í eineltistengdu barnaefni væri mikilvægt. Margir viðmælendur voru 

sammála um að svo væri ekki, sérstaklega ef efnið væri of fyndið þá væri það komið of langt 

frá þeim veruleika sem börn þekkja úr sínu daglega lífi. Aðrir viðmælendur lögðu áherslu á að 

afþreying í slíku efni væri afar mikilvæg til þess að fanga börnin og koma boðskapnum til 

skila. Því væri áhugavert að rannsaka hvort afþreying í eineltistengdu efni væri mikilvæg eður 

ei, til þess að styrkja stöðu Ávaxtakörfunnar þegar kemur að kynningu hennar erlendis. 

Höfundur telur einnig afar gagnlegt fyrir Ávaxtakörfuna að rannsaka hvort hún hafi í raun haft 

áhrif á íslensk börn og hvort hún hafi verið með í að draga úr einelti meðal þeirra, þ.e.a.s. að 

prófa hana á markhópinn. Það myndi styrkja stöðu Ávaxtakörfunnar verulega ef kæmi til þess 

að fara með hana út fyrir landsteinana. Flestir sjónvarpsaðilar hnykktu á því að best væri að 

sýna barnaefni sem fjallar um raunveruleg börn í þeirra daglega lífi. Áhugavert væri að 

rannsaka hvort börn séu sammála því, eða hvort leikið barnaefni falli þeim jafnvel í geð. 

 

Að lokum má geta þess að afar lítið, ef eitthvað, er til af rannsóknum er snúa að því hvernig 

eigi að markaðssetja barnaefni með skýrt fræðslugildi til sjónvarpsstöðva. Einnig kom í ljós 

að kannski þurfi betur að skilja hvernig eigi að ná til ólíkra hagsmunaaðila sem koma að 

innkaupum á barnaefni. Það þarf e.t.v. öðruvísi nálgun á þá sem taka ákvörðun um birtingar, 

og aðra nálgun á t.d. ritstjóra sem að lokum þarf að sannfæra sinn yfirmann, þ.e.a.s. 

peningavaldið, áður en kaupákvörðun er tekin.  

 

 
 

5.4.  HAGNÝTT GILDI RANNSÓKNAR OG FRÆÐILEGT FRAMLAG 

 

Ef marka má viðtöl við fagaðila frá barnastofnunum annars vegar og innkaupa- og ritstjórum 

frá dönsku ríkissjónvarpsstöðvunum hinsvegar, þá má segja að markaður sé vissulega til 

staðar fyrir barnaefni þar í landi sem tekur á einelti. Þessar niðurstöður geta fyrst og fremst 

nýst höfundi og eiganda Ávaxtakörfunnar, Kristlaugu Maríu Sigurðardóttur, þar sem danski 

markaðurinn var rannsakaður sérstaklega með Ávaxtakörfuna að leiðarljósi og hvernig 

markaðssetja megi slíka afurð þar ytra. Niðurstöður varpa ljósi á hvernig hægt er að nálgast 

markaðinn í Danmörku er snýr að einelti og barnaefni, og draga má þá ályktun að líklegt sé að 

þessi aðferð að nálgun gæti nýst víðar í heiminum. Niðurstöðurnar geta nýst höfundi 

Ávaxtakörfunnar til þess að vega og meta hvort hún standi undir þeim kröfum sem gerðar eru 

til barnaefnis í Danmörku.  

Niðurstöðurnar geta jafnframt nýst sem leiðarvísir um hvernig megi aðlaga Ávaxtakörfuna að 

þeim kröfum sem aðilar á dönsku ríkissjónvarpsstöðvunum gera og út frá niðurstöðunum er 

einnig betur hægt að læra á þarfir innkaupa- og framkvæmdastjóra Danmarks Radio og TV 2 

til þess að auka líkurnar á að þættirnir verði keyptir og sýndir í dönsku sjónvarpi þar ytra.  

 

Niðurstöður þessarar rannsóknar eru einnig ætlaðar sem framlag í markaðsfræðum, en af 

niðurstöðunum má betur læra hvernig markaðssetja eigi eineltistengt barnaefni, og í raun allar 

tegundir íslensks barnaefnis, til sjónvarpsstöðva í Danmörku. Niðurstöðurnar gefa skilaboð til 

þeirrar þekkingar sem þörf er á til að skilja betur hvernig eigi að markaðssetja slíka afurð í 

Danmörku, en þegar öllu er á botninn hvolft er það sérstaðan og frumleikinn í barnaefninu 

sem leggja þarf höfuð áherslu á þegar það er kynnt fyrir lykilaðilum þar ytra. Í langflestum 

tilfellum var frumleiki nefndur sem hið fyrsta sem horft er til þegar nýtt barnaefni er kynnt til 

sögunnar. Niðurstöðurnar geta ekki síst varpað ljósi á hvað aðrir aðilar, fyrir utan höfund 

Ávaxtakörfunnar, þurfa að gera til þess að geta markaðssett sambærilega afurð á danska 

markaðnum en lykilatriði er að finna rétta aðila þar ytra og nálgast þá á réttum forsendum.  

7. VIÐAUKAR 

 

7.1. Viðtalsrammi fyrir Danmarks Radio, TV 2 og Nordvision 
 
Bakgrunnur viðmælanda 

 

1. Fortæl mig lidt om din faglige baggrund (uddannelse et.c.) 

2. Kan du beskrive de primære operationer af din virksomhed. 

3. Beskriv de påståede virkninger af anti-mobning tv-shows om mobning generelt. Tror du, at de kan 

være effektive? 

• Hvis ja, hvorfor? 

• Hvis nej, hvorfor ikke? 

 

Meginmál  

 

1. Har I udsendt børne programmer der fokuserer på mobning?  

 Hvis ja, kan du beskrive for mig de primære karakteristika på det program? 

  Kan du beskrive målgruppen for denne program? 

 Kan du forklare mig, hvorfor lige netop denne program blev valgt til 

udsendelse?  

 Er programmet vellidt af jeres seere, er det populært ? 

  I. Hvis ja, hvorfor tror du, det er 

ii. Hvis nej, hvorfor tror du det er? 

 

2. Hvad var det, der fik jer til at vise Myginds mission? 

  

3. Forklar mig, hvilke egenskaper et nyt børneprogram skal have for at det kan 

godkendes til at blive købt og vist på din børnekanal. 

  

4. Hvordan vil du beskrive den rolle, som underholdnings komponenten har, når der skal 

tages en beslutning om hvorvidt et program der handler om mobning skal blive vist 

eller ej.  

 

5. Kan du sammenligne Avaxtakarfan med andre mobningsprogrammer, i forbindelse 

med børneudsendelser i Danmark?  

 

6. Forklar mig, hvad der ville gøre dig interesseret efter at købe og vise Ávaxtakörfuna 

på din børnekanal. 

 Hvis ingen interesse findes, kan du forklare mig den væsentligste årsag til det?  

 

7. Hvad påvirker din endelige beslutning om at købe et nyt børneprogram og vise det på 

din station?  

Lokun 

 

8. Baseret på din erfaring, hvor meget af mobnings-relaterede børneprogrammer er 

blevet sendt på DR de sidste par år? 

9. Vil I have mobning relateret indhold jævnligt på dagsordenen i fremtiden? 

 

  

10. Kunne du direkte mig til en anden person, der har erfaring med visning af 

børneprogrammer i Danmark? 

 

11. Er det noget du vil tilføje? 

7.2. Viðtalsrammi fyrir Red Barnet og DCUM 
 
Baggrund 

 

1. Fortæl mig lidt om din faglige baggrund (uddannelse et.c.) 

2. Kan du beskrive de primære operationer af din virksomhed. 

3. Har du nogensinde været involveret med distribution af anti-mobning materiale til det danske 

marked? Hvis ja, beskriv processen. 

4. Hos hvilket firma arbejdete du på det tidspunkt (hvis andet end nuværende)? 

5. Beskriv de påståede virkninger af anti-mobning tv-shows om mobning generelt. Tror du, at de kan 

være effektive? 

• Hvis ja, hvorfor? 

• Hvis nej, hvorfor ikke? 

 

Meginmál 

6. Baseret på din erfaring / forskning, hvor fælles tror du mobning er i danske folkeskoler? 

7. Beskriv din primære målgruppe for dine anti-mobning programmer 

8. Hvordan vil du beskrive den rolle, som anti-mobbe programmer har blandt din målgruppe? 

9. Hvilken slags anti-mobbe materiale er for det meste distribueret af din virksomhed? 

• Hvorfor den slags materiale? 

10. Sig mig, hvorfra kommer den største efterspørgsel for anti-mobning materiale (børnehaver, skoler, 

forældre osv.). 

11. Hvilket materiale er det mest eftertragtet i din virksomhed? (DVD, bøger, foredrag etc.) 

12. Forklar mig, hvad du anser for at være en god / effektiv anti-mobbe program? 

13. Hvad er kilden om din beslutning om at distribuere nyt anti-mobbe materiale? 

14. Hvordan vil du beskrive rollen, som underholdningsdelen af anti-mobbe-programmer har? 

15. Hvordan vil du sammenligne Ávaxtakarfan til andre anti-mobbe-programmer? 

16. Har du nogensinde, eller distribuerer du i øjeblikket fiktive tv-serier for børn i alderen 4-8 år, der 

fokuserer på mobning? 

• Hvis ja, det er godt modtaget af publikum? 

I. Hvis ja, hvorfor du tror, det er? 

ii. Hvis nej, hvorfor tror det er? 

17. Forklar, hvad der ville gøre din virksomhed interesseret i at blive forhandlere for Ávaxtakarfan. 

• Hvis ikke interesseret overhovedet, hvad er de primære årsager? 

18. Har du noget at tilføje? 

 

Lokun 

19. Er du bekendt med andre lignende koncepter til Ávaxtakarfan (e. Fruitbasket), som vil dukke op på 

det danske marked i den nærmeste fremtid? 

20. Kunne du direkte mig til en anden person / organisation, der har erfaring med distribution af anti-

mobbe-programmer for børn? 

7.3. Kynningarbréf til viðmælenda 
 
 

Beskrivelse af projekt 

 

Goddag, 

Jeg hedder Rakel Guðmundsdottir og jeg læser en Master of International Business 

Administration på Bifröst University på Island. Disse dage beskæftiger jeg med min forskning 

som er en del af mit speciale. Emnet for specialet er at få en forståelse af, hvad det er som 

påvirker beslutningstagere til at optage og distribuere nyt børnemateriale der modvirker 

mobning. Grunden til min efterforskning er, at producenten til et af Islands mest populære 

børne-tv (Ávaxtakarfan) vil gerne finde ud af om programmet har en fremtid i Danmark.  

I dette projekt, der gennemføres under tilsyn af Gunnar Oskarsson lektor, agter jeg at 

interviewe 8-10 personer som har erfaring af distribution af børne materiale som har til mål at 

bekæmpe mobning. Jeg forventer, at interviewet vil tage omkring 30 minutter og med din 

tilladelse vil jeg gerne lave en optagelse af det, som bliver behandlet fortroligt. Dit navn vil 

også blive fortroligt hvis det ønskes. Det er selfølgelig valgfrit hvilke spørgsmål bliver 

besvaret og du kan til enhver tid trække dig tilbage. 

Jeg håber at du har muligheden for at deltage i dette projekt sammen med mig. Hvis du har 

yderligere spørgsmål, kan du kontakte mig via e-mail på rakelgud@hotmail.com. 

Med venlig hilsen og håber at høre fra dig inden længe, 

Rakel Guðmundsdottir 

Telefon: (0045)-53651280 

 

Interviewpersonens navn______________________________________________________ 

Interviewpersonens underskrift_________________________________________________ 

E-mail / telefon:____________________________________________________________ 

Dato:____________________ 

Studerendes underskrift:______________________________________________________  


